
ᔮᓐᓄᐊᓕ 2021  

;/’ᓇᓗᓇᐃᔭᑦᑎᐊᖅᖢᒋᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ 
ᐃᒃᐱᒋᔭᐅᑦᑎᐊᕆᐊᖃᖅᑐᑦ, ᓴᐳᒻᒥᔭᕆᐊᓕᑦ ᐱᐅᖅᓱᐊᕈᑎᒃᓴᑦ 

ᑐᑭᓕᐅᕈᑎᒃᓴᖏᑦ, ᖃᐅᔨᔭᐅᔪᓪᓗᑦ ᐃᖅᐸᖅᓯᒪᔪᑦ ᐊᒻᒪᓗ ᐊᑦᑕᕐᓇᖅᑐᑦ ᓴᓪᓖᑦ 
ᐆᒪᔪᓕᒫᖏᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᐱᒻᒪᕆᒋᔭᖏᑦ ᓄᓇᐃᑦ 

 
ᓴᕿᔮᖅᑐᖅ 1. ᓴᓪᓖᑦ ᐆᒪᔪᓕᒫᖏᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᐱᒻᒪᕆᒋᔭᖏᑦ ᓄᓇᐃᑦ (ᐆᔭᐅᔭᕐᒥᒃ ᑕᖅᓯᓯᒪᔪᖅ) ᐃᓗᐊᓂ 
ᓱᓇᑐᐃᓐᓇᓕᒫᓕᒃ ᑲᖏᖅᓱᐊᓗᒃ ᐃᓗᐊ (ᑲᖏᖅᓱᐋᓗᒃ, ᓱᓪᓗᐊᓗᒃ, ᐊᒥᑑᑉ ᑕᕆᐅᖓ) ᐆᒪᔪᓕᒫᑦ ᓄᓇᖓᓂ ᑲᓇᑕᐅᑉ 
ᐅᑭᐅᖅᑕᖅᑐᐊᓂ. ᖃᓂᒋᔭᖏᓐᓂ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᐱᒻᒪᕆᒋᔭᖏᑦ ᓄᓇᐃᑦ ᐃᓚᒋᔭᐅᔪᑦ 
ᓇᐅᔮᑦ/ᓄᓐᓂᖅ (ᐊᐅᐸᖅᓯᓕᖅᓯᒪᓪᓗᓂ) ᓇᓗᓇᐃᕈᑎᖓᑦ ᐅᐊᖕᓇᖓ ᑲᖏᖅᓱᐋᓗᒃ ᕿᓚᓗᒐᖏᑦ ᐊᒻᒪᓗ ᑕᓯᐅᔭᕐᔪᐊᑉ 
ᐊᑭᓐᓇᖅᐸᓯᐊ ᓯᒡᔭᖏᓐᓂ ᐋᑎᒃ ᓵ (ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ 2011).  



ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ 

ᓴᓪᓖᑦ ᓄᓇᖓ ᐱᔭᐅᔪᒪᔪᖅ  

ᑐᑭᖓ:  
ᐅᓇ ᐱᔪᒪᔪᖅ ᐃᒪᖏᓐᓂᒃ ᐊᕙᑎᓕᒫᖓᓗ ᓴᓪᓖᑦ, ᑕᒫᓂ ᐃᓂᖃᖅᑐᖅ ᑭᕙᓪᓕᖅ ᓄᓇᖓᓂ ᓄᓇᕗᒻᒥ ᑕᒫᓂ ᕿᑎᐊᓂ ᑲᓇᑕᐅᑉ 
ᐅᑭᐅᖅᑕᖅᑐᐊᓂ, ᐅᓇ ᐃᓱᒪᒋᔭᐅᕗᖅ ᓴᓂᖅᕙᒃᑕᐅᓗᓂ ᑕᕆᐅᖓ ᓴᐳᒻᒥᔭᐅᓗᓂ ᒪᓕᒡᓗᒋᑦ ᐃᒪᕕᑦ ᐱᖁᔭᕐᔪᐊᖓ. ᐅᓇ 
ᐱᔭᐅᔪᒪᔪᖅ ᓄᓇᖓ ᓂᕈᐊᖑᓯᒪᔪᖅ ᒪᓕᒡᖢᒍ ᐱᑕᖃᕐᓂᖓᓄᑦ ᐊᔾᔨᒌᓐᖏᑦᑐᓂᒃ ᐃᒪᕕᖓᓂ, ᐃᓚᒋᔭᐅᓪᓗᑎᒃ ᐱᑕᖃᖅᑐᑦ 
ᐊᐅᒃᑲᕐᓃᑦ ᑕᐃᑲᓂ ᐃᑲᕐᕋᖅ, ᐊᒻᒪᓗ ᐅᓄᖅᑐᑦ ᑲᑎᖓᔪᑦ ᑕᕆᐅᒥᐅᑕᐃᑦ ᐳᐃᔩᑦ ᐊᒻᒪᓗ ᑕᕆᐅᑉ ᑎᖕᒥᐊᖏᑦ ᓴᓪᓕᓂ 
ᐆᒪᔪᓕᒫᖏᓐᓂ ᐊᕙᑎᓕᒫᖏᓐᓂᓗ ᐊᒻᒪᓗ ᓂᕐᔪᑎᓕᒫᓂᑦ ᐊᑐᖅᑕᐅᓪᓗᓂ ᓄᓇᖓ). ᐅᓇ ᐱᐅᔪᒪᔪᖅ ᐃᑲᔪᖅᑕᐅᕗᖅ ᓄᓇᓕᖕᓂᑦ 
ᐱᔾᔪᑎᒋᓪᓗᒍ ᑕᕆᐅᖓ ᓴᐳᒻᒥᔭᐅᓂᐊᕐᒪᑦ ᑕᒪᓐᓇ ᓴᕿᑕᐅᕙᓪᓕᐊᑎᓪᓗᒍ. ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ 
ᖃᐅᔨᓴᖅᑎᒻᒪᕆᖏᑦ ᑐᓂᓯᔭᕆᐊᖃᖅᑐᑦ ᖃᐅᔨᓴᖅᑎᒻᒪᕆᑦ ᐅᖃᐅᔾᔪᓯᐊᖏᓐᓂᒃ ᐃᑲᔫᑎᓂᐊᖅᑐᑦ ᓇᓗᓇᐃᖅᓯᓗᑎᒃ ᐊᒻᒪᓗ ᓇᓕᐊᒃ 
ᓯᕗᓪᓕᐅᑎᔭᕆᐊᖃᕆᐊᒃᓴᖏᓐᓂᒃ ᑕᕆᐅᖅ ᓴᐳᒻᒥᔾᔪᑎᒃᓴᓄᑦ ᐱᔭᕇᖅᓯᒪᓕᖅᐸᑦ ᐱᔪᒪᔭᑦ ᓄᓇᐃᑦ ᓂᕈᐊᖅᑕᐅᓚᐅᖅᑎᓪᓗᒋᑦ. ᐅᓇ 
ᖃᐅᔨᓴᐃᓂᒻᒪᕆᖕᒧᑦ ᐅᖃᐅᔾᔪᐃᓂᖏᑦ ᐅᓂᒃᑳᖅ ᑖᒃᑯᓇᖔᖅᑐᖅ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᑲᓇᑕᒥ 
ᖃᐅᔨᓴᐃᓂᒻᒪᕆᖕᒧᑦ ᐅᖃᐅᔾᔪᐃᔨᑦ ᐸᐸᑦᑎᔨᖏᑦ ᐊᕕᒃᑐᖅᓯᒪᔪᓂᒃ ᐅᖃᐅᔾᔪᐃᔨᓂᒃ ᑲᑎᒪᑎᑦᑎᓚᐅᖅᑐᑦ ᑎᓯᐱᕆ 5-ᒥᑦ 6-ᒧᑦ, 
2018. ᑎᑎᕋᖅᓯᒪᔪᑦ ᐅᖃᐅᔾᔪᐃᔾᔪᑎᒋᖁᔭᐅᔪᓂᒃ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᐃᒪᕕᖕᓄᑦ ᓴᐳᓐᓂᐊᕈᑎᒥᖕᓄᑦ 
ᐊᑑᑎᖃᖅᑐᓂᒃ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐱᑕᖃᖅᑐᑦ ᐃᓗᐊᓂ ᓴᓪᓖᑦ ᐊᔪᖏᑎᑦᑎᔪᑦ ᑕᕆᐅᕐᒥᒃ ᓴᐳᒻᒥᔾᔪᑎᒃᓴᓂᒃ ᐊᒻᒪᓗ 
ᐊᑐᓕᖁᔭᐅᔪᑦ ᐱᐅᖅᓱᐊᕈᑎᒃᓴᓂᒃ ᑐᑭᓕᐅᕈᑕᐅᕙᓪᓕᐊᓂᐊᖅᑐᓄᑦ. ᑕᐃᑲᓂ ᑲᑎᒪᒐᒥᒃ, ᑕᐃᑲᓂ ᑲᑎᒪᒐᒥᒃ, ᐱᔪᒪᔭᐅᔪᑦ ᓄᓇᑦ 
ᑭᒡᓕᒃᓴᖏᑦ ᐃᓱᒪᓕᐊᖑᓚᐅᓐᖏᑦᑐᑦ ᐋᕿᒃᑕᐅᓚᐅᓐᖏᑦᑐᑦ, ᐊᒻᒪᓗ ᐅᓇ ᓴᓪᓕᓂ ᐆᒪᔪᓕᒫᖏᓐᓂ ᐊᕙᑎᓕᒫᖏᓐᓂᓗ ᐊᒻᒪᓗ 
ᓂᕐᔪᑎᓕᒫᓂᑦ ᐊᑐᖅᑕᖏᑦ ᓄᓇᐃᑦ ᑭᒡᓕᖏᑦ ᐊᑐᖅᑕᐅᔪᖅ ᐱᔾᔪᑎᒋᓪᓗᒍ ᑕᒪᑐᒪᖓᑦ ᐊᕕᒃᑐᖅᓯᒪᔪᖏᑦᑎᒍᑦ 
ᐅᖃᐅᔾᔪᐃᕙᓪᓕᐊᔪᑕᐅᓂᐊᕐᒪᑦ.     

ᓇᐃᓈᖅᓯᒪᓂᖓ 

• ᖃᐅᔨᓇᓱᑦᑎᐊᖅᖢᒍ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᑦ ᐱᒻᒪᕆᐅᒋᔭᖏᑦ ᓄᓇᐃᑦ ᒪᓕᒃᑐᖅ 
ᖃᐅᔨᓇᓱᑦᑎᐊᖅᓯᒪᔪᐃᓐᓇᓂᒃ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᖃᕐᓂᖏᑦ ᐆᒪᔪᓂᑦ ᐊᑐᖅᑕᐅᔪᑦ 
ᐱᔾᔪᑎᒋᓪᓗᒋᑦ ᑭᓱᓕᐅᕐᕕᐅᔪᓐᓇᖅᑐᑦ ᐊᒻᒪᓗ ᐃᓱᒪᒋᔭᐅᔪᑦ ᐊᑦᑕᕐᓇᖅᑐᒦᓕᕐᑎᑦᑎᓂᐊᓐᖏᑦᑐᑦ 
ᐊᒻᒪᓗ/ᐅᒡᕙᓘᓐᓃᑦ ᓂᕐᔪᑎᓂᒃ ᓄᖒᑎᓕᕐᓂᐊᓐᖏᑦᑐᑦ. ᑕᕆᐅᖅ ᐃᒪᖓ ᐊᕙᑎᓕᒫᖓᓂ ᓴᓪᓖᑦ 
ᓇᓗᓇᐃᖅᑕᐅᓯᒪᔪᖅ ᐊᑕᓂᖏᓐᓄᑦ ᐅᑭᐅᖅᑕᖅᑐᖅ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᑦ ᐱᒻᒪᕆᐅᒋᔭᖏᑦ 
ᓄᓇᐃᑦ (ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ 2011) ᐊᒻᒪᓗ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ 
ᑲᓇᑕ ᐃᒪᕕᖕᒧᑦ ᐱᓕᕆᑎᑦᑎᔾᔪᑎᒋᔭᖏᑦ ᓇᓗᓇᐃᖅᑕᐅᓯᒪᔪᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᑦ 
ᐱᒻᒪᕆᐅᒋᔭᖏᑦ ᓄᓇᐃᑦ ᑭᓱᓕᕆᕕᐅᔪᓐᓇᕐᒪᖔᑕ ᑕᕆᐅᕐᒥᒃ ᓴᐳᒻᒥᔾᔪᑎᒃᓴᓄᑦ.  

• ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᕿᒥᕐᕈᐊᖅᑐᑦ ᓇᓗᓇᐃᔭᖅᓯᒪᔪᑦ ᐅᓂᒃᑳᖅ, 
ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᑕᕆᐅᖅ ᓴᐳᒻᒥᔾᔪᑎᒃᓴᖏᓐᓄᑦ, ᐅᓇ ᑎᑎᕋᖅᓯᒪᓂᐊᖅᑐᖅ ᐱᒋᐊᕈᑕᐅᓗᓂ 
ᓇᓗᓇᐃᔭᖅᐸᓪᓕᐊᓕᕐᓂᐊᕐᓗᒋᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐱᑕᖃᖅᑐᑦ ᐱᒻᒪᕆᐅᔪᑦ, ᖃᐅᔨᒪᔭᐅᔪᖏᓐᓂᑦ 
ᐃᖅᐸᖅᓯᒪᔪᑦ, ᐊᒻᒪᓗ ᐊᑦᑕᕐᓇᖅᑐᖏᑦ ᓴᓪᓖᑦ  ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᓪᓗ ᐱᒻᒪᕆᒋᔭᖏᑦ 
ᓄᓇᐃᑦ.   

• ᑕᐃᒪᓗ ᐊᒥᓲᕗᑦᑕᐅᖅ ᐆᒪᔪᓕᒫᑦ ᐊᕙᑎᓕᒫᖏᓪᓗ ᓂᕐᔪᑎᓪᓘᓐᓃᑦ ᑎᑭᐅᑎᓯᒪᔪᑦ ᓯᓚᑖᓄᑦ ᓴᓪᓖᑦ ᐆᒪᔪᓕᒫᑦ 
ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᓪᓗ ᐱᒻᒪᕆᒋᔭᖏᓐᓂ ᓄᓇᓂ ᑕᐅᕗᖓ ᐊᖏᓂᖅᓴᒧᑦ ᑲᖏᖅᓱᐊᓗᒃ ᑕᓯᐅᔭᕐᔪᐊᖅ 
ᐃᓗᐊᓂ ᐆᒪᔪᓕᒫᖏᓐᓄᑦ ᐅᒡᕙᓘᓐᓃᑦ ᐊᓯᖏᑦᑕᐅᖅ ᐊᒥᓲᕗᑦᑕᐅᖅ ᐆᒪᔪᓕᒫᑦ ᐊᕙᑎᓕᒫᖏᓪᓗ ᓂᕐᔪᑎᓪᓘᓐᓃᑦ 
ᓄᓇᐃᑦᑕᐅᖅ. ᑕᐃᒪᓐᓇᐅᑎᓪᓗᒋᑦ, ᑐᓴᐅᒪᔭᕆᐊᖃᖅᑕᕗᑦ ᖃᓄᐃᓕᖓᖕᒪᖔᑕ ᖃᓂᒋᔭᖓᓂ ᓄᓇᓕᖕᓂ 
ᓇᓗᓇᐃᔭᖅᓯᒪᑦᑎᐊᖅᑐᑦ ᐊᑑᑎᖃᕐᓂᖏᑦ, ᑕᐃᒪᓐᓇᐅᒐᓗᐊᖅᑎᓪᓗᒍ, ᐅᑯᐊ ᓄᓂᖅ ᐊᒻᒪᓗ ᓇᐅᔮᑦ, ᐊᒻᒪᓗ 
ᑕᓯᐅᔭᕐᔪᐊᑉ ᐊᑭᓐᓇᖅᐸᓯᐊᑕ ᓯᒡᔭᖓ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᑦ ᐱᒻᒪᕆᐅᒋᔭᖏᑦ ᓄᓇᐃᑦ 
ᖃᐅᔨᓴᖅᑕᐅᓯᒪᓐᖏᑦᑐᑦ ᑕᒪᑐᒧᖓ ᕿᒥᕐᕈᐊᕈᑎᒋᔭᑦᑎᓐᓄᑦ. ᐊᒻᒪᓗ, ᐊᐅᓪᓗᑎᔭᐅᓗᐊᓚᐅᖅᑐᖅ ᐃᒪᖏᓐᓂ 
ᑕᕆᐅᕐᒥ ᐆᒪᔪᖏᑦ ᐅᑯᐊ ᐃᒪᕕᓕᕆᔨᒃᑯᑦ ᐊᒻᒪᓗ ᐃᖃᓗᓕᕆᔨᒃᑯᑦ ᑲᓇᑕ ᐱᔭᒃᓴᕆᔭᖏᑦ; ᓱᓕ ᑕᒪᒃᑯᐊ ᑕᕆᐅᑉ 
ᑎᖕᒥᐊᖏᑦ, ᒥᑏᑦ ᖃᖑᐃᑦ ᐊᒻᒪᓗ ᓇᓄᐃᑦ ᐃᓱᒪᒋᔭᐅᑦᑎᐊᖅᓯᒪᔪᑦ.      



ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ 

ᓴᓪᓖᑦ ᓄᓇᖓ ᐱᔭᐅᔪᒪᔪᖅ  
ᐆᒪᔪᑦ ᐊᕙᑎᓕᒫᖏᓪᓗ ᐱᒻᒪᕆᐅᒋᔭᖓ ᐊᒻᒪᓗ 

ᐊᑐᖅᑕᐅᔪᓐᓇᕐᒥᔪᑦ ᐱᐅᖅᓱᐊᕈᑎᒃᓴᓂᒃ ᐸᕐᓇᐃᓗᑎᒃ 

• 7-ᖑᔪᑦ ᐆᒪᔪᓕᒫᖏᑦ ᐊᕙᑎᓕᒫᖏᓐᓂᓗ ᐱᒻᒪᕆᒋᔭᐅᔪᑦ ᐃᓚᒋᓪᓗᒋᑦ (ᓲᕐᓗ ᓴᐳᓐᓂᐊᕆᐊᖃᖅᑐᑦ 
ᓯᕗᓪᓕᖅᐸᐅᑎᑕᐅᓗᑎᒃ) ᓇᓗᓇᐃᖅᑕᐅᓚᐅᖅᑐᑦ ᑕᐃᑲᓂ ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ 
ᐱᒻᒪᕆᐅᒋᔭᖏᑦ ᓄᓇᐃᑦ: 

1. ᑲᑎᒋᐊᕐᕕᖏᑦ ᐊᒥᓱᑦ ᐃᒫᓂ ᐊᖏᔪᑦ, 
2. ᐅᑭᐅᒥ ᐃᓂᒋᐅᔪᑦ ᐃᑲᕐᕋᖅ ᐊᐅᒃᑲᕐᓕᖏᑦ,  
3. ᐊᒃᑐᓗᐊᖅᑕᐃᓕᑎᑦᑎᓂᖅ ᓱᓪᓗᐊᓗᖕᒦᑦᑐᑦ ᖃᑯᖅᑐᑦ ᕿᓚᓗᒐᐃᑦ, ᐊᕐᕖᑦ, ᐊᒻᒪᓗ ᑑᒑᓕᑦ ᕿᓚᓗᒐᐃᑦ, 
4. ᐳᐃᔨᑦ (ᖃᑯᖅᑐᑦ ᕿᓚᓗᒐᐃᑦ, ᑑᒑᓕᑦ ᕿᓚᓗᒐᐃᑦ, ᐊᒻᒪᓗ ᐊᕐᕖᑦ) ᐊᐅᔭᒃᑯᑦ ᐃᓂᒋᔭᖏᑦ (ᓂᕆᕕᖏᑦ) 

ᐊᒻᒪᓗ ᕿᑐᕐᖏᐅᕐᕕᖏᑦ ᓄᓇᐃᑦ, 
5. ᐊᕐᕌᒍᓕᒫᖅ ᐃᓂᒋᔭᖓ ᐳᐃᔨᓂᑦ (ᐊᐃᕕᖅ, ᐅᒡᔪᒃ, ᓇᑦᑎᖅ ᐊᒻᒪᓗ ᓇᓄᖅ) ᐊᒻᒪᓗ ᓂᕿᖏᑦ ᐆᒪᔪᑦ, 
6. ᐊᔾᔨᒌᓐᖏᑑᑎᑦ ᐃᖃᓗᐃᑦ ᐊᒻᒪᓗ ᐊᓯᖏᑦ ᓂᕿᒋᔭᐅᔪᑦ ᐃᓄᖕᓂᑦ, 
7. ᑕᕆᐅᑉ ᑎᖕᒥᐊᖏᑦ ᐊᒻᒪᓗ ᓂᕿᖏᑦ ᐆᒪᔪᑦ. 

• ᐱᖓᓱᑦ ᓄᓇᐃᑦ ᐃᓗᐊᓂ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓪᓘᓐᓃᑦ ᓄᓇᖏᑦ ᓇᓗᓇᐃᖅᑕᐅᓯᒪᔪᑦ 
ᓯᕗᓪᓕᖅᐸᐅᑎᒋᐊᓕᑦ ᓄᓇᐃᑦ: ᖃᖅᓴᐅᖅᑑᖅ ᑎᑭᐅᑎᓪᓗᒍ ᐊᒥᑦᑐᖅ ᓱᓪᓗᐊᓗᖓ, ᒪᕐᕉᒃ ᓱᓪᓗᐊᓗᖏᒧᑦ ᑲᑎᖓᔪᑦ 
ᑕᕆᐅᕐᒥᑦ (ᐊᕙᑖᓂᑦ ᓴᓪᓖᑦ ᐊᒻᒪᓗ ᐊᒃᐸᖅᑑᕐᔪᐊᖅ, ᐃᓚᒋᐅᓪᓗᓂ ᓵᑐᔮᖑᓂᖓᓄᑦ ᐃᒪᖓ ᓯᒡᔭᖏᑦ ᑕᐅᕗᖓ 
ᐊᒃᐸᖅᑐᕌᒃᔪᒃ, ᐊᒃᐸᑑᕐᔪᐊᖅ ᐊᒻᒪᓗ ᓴᓪᓖᑦ), ᐊᒻᒪᓗ ᐃᑲᕐᕋᖅ ᐊᐅᒃᑲᓃᑦ ᓴᒡᕚᒃ. ᐊᒥᓱᑦ ᐆᒪᔪᖏᑦ ᐊᕙᑎᖏᓪᓗ 
ᐱᒻᒪᕆᐅᒋᔭᖓ ᑕᒪᓐᓇ ᐃᓚᖓ ᐱᑕᖃᖅᑐᖅ ᐃᓗᐊᓂ ᐊᑕᐅᓯᖅ ᐅᒡᕙᓘᓐᓃᑦ ᐅᓄᕐᓂᖅᓴᓂᑦ ᑖᒃᑯᓇᖓᑦ ᐱᖓᓱᓂᑦ 
ᓯᕗᓪᓕᐅᑎᔭᐅᖁᔭᐅᕗᑦ ᓄᓇᐃᑦ ᐊᒻᒪᓗ ᐃᑲᔫᑎᔪᓐᓇᖅᑐᑦ ᓴᐳᒻᒥᔭᐅᓕᕈᑎᒃ.    

• ᓴᓇᓗᑎᒃ ᐱᒋᐊᕐᕕᒃᓴᕆᓂᐊᖅᑕᒥᖕᓂᒃ ᖃᐅᔨᒪᕕᒃᓴᓂᒃ ᐊᒻᒪᓗ ᖃᐅᔨᓇᓱᒃᓯᒪᔪᑦ ᐊᑦᑕᕐᓇᕋᔭᖅᑐᑦ ᓯᕗᓂᒃᓴᑦᑎᓐᓂ, 
ᐊᒥᓱᑦ ᐊᑑᑎᖃᖅᑐᑦ ᖃᐅᔨᓴᕈᑎᕕᓂᕐᓂᑦ ᓇᓗᓇᐃᖅᓯᒪᔪᑦ ᐊᒻᒪᓗ ᖃᐅᔨᒪᔭᐅᔭᕆᐊᖃᖅᑐᓂᑦ ᐃᖅᐸᖅᓯᒪᓗᐊᖅᑐᑦ 
ᓇᓗᓇᐃᖅᑕᐅᓚᐅᖅᑐᑦ ᑕᐃᑲᓂ ᖃᐅᔨᓴᕈᑎᑦᑎᒍᑦ ᐊᒻᒪᓗ ᒥᐊᓂᕆᔾᔪᑎᑦᑎᒍᑦ ᓯᕗᓪᓕᐅᑎᖁᐅᓯᒪᔪᓂᑦ. 
ᐊᒻᒪᓗᑦᑕᐅᖅ, ᐱᒋᐊᖅᐸᓪᓕᐊᔾᔪᑎᒃᓴᐃᑦ ᑭᓲᓂᖏᓐᓂᒃ ᐊᒃᓱᕈᖅᑎᑦᑎᔪᓐᓇᖅᑐᑦ ᐊᒻᒪᓗ ᐊᑦᑕᕐᓇᖅᑎᑦᑎᔪᓐᓇᖅᑐᑦ 
ᓇᓗᓇᐃᖅᑕᐅᓗᑎᒃ ᑕᐃᒪᓐᓇᐅᒐᔭᖅᑐᑦ ᓯᕗᓂᒃᓴᑦᑎᓐᓂ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᒃ ᐊᑦᑕᕐᓇᖅᑐᑦ 
ᖃᐅᔨᓇᓱᒃᑕᐅᓯᒪᔪᑦ. 

• ᐱᖓᓲᔪᖅᑐᑦ (6) ᐱᐅᖅᓱᐊᕈᑕᐅᓇᓱᐊᖅᑐᑦ ᓴᐳᒻᒥᔾᔪᑕᐅᓇᓱᐊᖅᑐᑦ ᐸᕐᓇᐅᑎᑦ ᐋᕿᒃᓯᒪᔾᔪᑎᒃᓴᐃᑦ 
ᐃᓱᒪᓕᐊᖑᓯᒪᕗᑦ ᑕᐃᑉᓱᒧᖓ ᓴᓪᓖᑦ ᐱᔭᐅᒪᔪᑦ ᓄᓇᐃᑦ ᒪᓕᒡᖢᒋᑦ ᓴᕿᔮᖅᑐᑦ ᐃᓗᐊᓂ ᐱᖓᓱᓂᒃ 
ᓯᕗᓪᓕᐅᑎᖁᔭᐅᔪᑎᒍᑦ ᓄᓇᐃᑦ: 

1. ᐋᕿᑦᑎᐊᖅᓯᒪᐃᓐᓇᕐᓗᒋᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐋᕿᒃᓯᒪᓂᖓ (ᓲᕐᓗ ᓂᕐᔪᑏᑦ) ᐊᒻᒪᓗ 
ᐊᐅᓚᓐᓂᖏᑦ ᐆᒪᔾᔪᑎᖏᑦ ᓵᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ; ᐱᓗᐊᖅᑐᒥᒃ, 
ᐅᑯᐊ ᐊᑑᑎᖃᓗᐊᖅᑐᑦ ᓯᕗᓪᓕᐅᑎᔭᕆᐊᓕᑦ ᓄᓇᐃᑦ: ᖃᖅᓴᐅᖅᑑᖅ, ᐃᕙᓐᔅ ᐊᒻᒪᓗ ᕕᓱ ᓱᓪᓗᐊᓗᐃᑦ 
(ᐊᕙᑖᓂᑦ ᓴᓪᓖᑦ ᐊᒻᒪᓗ ᐊᒃᐸᑑᕐᔪᐊᑦ), ᐊᒻᒪᓗ ᐃᑲᕐᕋᖅ; ᐊᒻᒪᓗ ᖃᓂᒋᔭᖓᓂ ᓯᒡᔭᖓ ᑕᕆᐅᕐᒥᒃ 
ᐊᕙᑎᓕᒃ; ᐱᓗᐊᖅᑐᒥᒃ, ᐅᑯᐊ ᓯᕗᓪᓕᐅᑎᔭᕆᐊᓕᑦ ᑕᐃᒪᓐᓇᐃᓕᖓᑦᑎᐊᖅᑎᑐᐃᓐᓇᕐᓗᒍ ᐆᒪᔪᓕᒫᖏᑦ 
ᐊᕙᑎᓕᒫᖏᓪᓗ ᐋᕿᒃᓯᒪᓂᖏᑦ (ᓲᕐᓗ ᒥᑭᔫᑎᐅᖓᓗᐊᑦ ᐆᒪᔪᑦ) ᐊᒻᒪᓗ ᐃᖏᕐᕋᓂᖏᑦ ᐊᐅᓚᔾᔪᑎᖏᑦ 
ᓴᓪᓖᑦ ᐆᒪᔪᓕᒫᖏᑦ ᐊᕙᑎᖏᓪᓗ ᐊᒻᒪᓗ ᓂᕐᔪᑎᑦ ᐊᕙᑎᓕᒫᖏᓪᓗ ᓄᓇᖏᑦ      

2. ᐊᒃᑐᖅᑕᐅᓗᐊᖅᑕᐃᓕᑎᓪᓗᒍ ᐱᐅᓐᖏᑦᑐᒥᑦ ᐊᒃᑐᐃᓂᖏᓐᓄᑦ ᓱᕈᖅᓴᐃᔪᑦ ᖃᓄᐃᓕᐅᖅᑐᓂᑦ (ᓲᕐᓗ 
ᐅᒥᐊᕐᔪᐊᑦ ᐃᖏᕐᕋᔭᒃᑐᑦ ᐊᒻᒪᓗ ᐳᓚᕋᑎᑦ) ᐃᓗᐊᓂ  ᓵᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ 
ᓂᕐᔪᑎᓕᒫᑦ ᓄᓇᐃᑦ ᑕᐃᒪᖓᓂᓪᓕ, ᐊᒻᒪᓗ ᐱᓗᐊᖅᑐᒥᒃ ᐱᖓᓱᑦ ᓯᕗᓪᓕᐅᑎᓗᐊᕆᐊᖃᖅᑐᑦ ᓄᓇᐃᑦ; 

3. ᐱᐅᖅᓱᐊᕐᓂᐊᕐᒪᑕ ᐊᒻᒪᓗ ᖃᓄᐃᖏᑦᑎᐊᕐᓗᑎᒃ ᑎᒥᖏᑦ ᐆᒪᔪᖁᑎᓪᓗᐊᑕᕆᔭᐅᔪᑦ (ᓲᕐᓗ, ᐊᑦᓛᓐᑎᒃ 
ᐊᐃᕕᖏᑦ, ᐃᖃᓗᐃᑦ, ᑕᕆᐅᑉ ᑎᖕᒥᐊᖏᑦ, ᓇᓄᐃᑦ, ᖃᑯᖅᑐᑦ ᕿᓚᓗᒐᐃᑦ, ᓇᑦᑏᑦ ᐊᒻᒪᓗ ᐅᒡᔪᐃᑦ) 
ᐃᓗᐊᓂ ᓵᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ;  



ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ 

ᓴᓪᓖᑦ ᓄᓇᖓ ᐱᔭᐅᔪᒪᔪᖅ  
ᐆᒪᔪᑦ ᐊᕙᑎᓕᒫᖏᓪᓗ ᐱᒻᒪᕆᐅᒋᔭᖓ ᐊᒻᒪᓗ 

ᐊᑐᖅᑕᐅᔪᓐᓇᕐᒥᔪᑦ ᐱᐅᖅᓱᐊᕈᑎᒃᓴᓂᒃ ᐸᕐᓇᐃᓗᑎᒃ 

4. ᐱᑕᖃᐃᓐᓇᖅᑎᓐᓂᐊᕋᑦᑎᒍᑦ (ᐅᓄᕐᓗᑎᒃ, ᐆᒪᔪᑦᑎᐊᕙᐅᓗᑎᒃ ᐊᒻᒪᓗ ᐅᓄᖅᓯᕙᓪᓕᐊᑎᐊᕐᓗᑎᒃ) ᑖᒃᑯᐊ 
ᐊᑐᖅᑕᐅᓗᐊᖅᑐᑦ ᓂᕿᒋᔭᐅᕙᒃᑐᑦ ᐆᒪᔪᑦ ᐊᒻᒪᓗ ᐊᓯᖏᑦ ᐆᒪᔪᓕᒫᓄᑦ ᐊᑑᑎᖃᖅᑐᑦ ᓂᕐᔪᑎᑦ 
ᓱᓇᑐᐃᓐᓇᐃᑦ (ᓲᕐᓗ ᑕᕆᐅᑉ ᖁᐱᕐᕈᖏᑦ ᕿᒥᕐᓗᖃᓐᖏᑦᑐᑦ, ᒥᑭᔪᑦ ᐃᓚᓗᒐᐃᑦ, ᓄᔭᐅᔭᖅ ᐃᖂᑎᑦ, 
ᓇᑦᑏᑦ) ᐃᓗᐊᓂ ᓵᓪᓖᑦ  ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ, ᐊᒻᒪᓗ 
ᐱᑕᕈᓇᖅᑎᓪᓗᒍ ᐅᓄᖅᓯᓂᖅᓴᐅᓗᑎᒃ ᐱᕈᖅᑐᖏᑦᑕᓗ ᓂᕆᕙᒃᑕᖏᑦ;  

5. ᑐᑭᓯᓗᒍ ᖃᓄᖅ ᑲᑎᖓᓂᖃᕐᒪᖔᑦ ᐊᕙᑖᓂᑦ ᐃᒪᕕᒃ ᑭᓱᑐᐃᓐᓇᖏᑦ ᖃᓄᖅ ᐆᒪᑎᑦᑎᔾᔪᑎᖃᕐᒪᖔᑦ, 
ᓯᖁᔪᓐᓇᓐᖏᑦᑐᖅ ᐃᒪᖓ ᖃᓄᐃᓕᖓᕙᑦ (ᓲᕐᓗ ᓴᒡᕚᖅ ᐊᐅᒃᑲᕐᓂᖅ), ᐊᒻᒪᓗ ᑕᕆᐅᑉ ᓯᑯᐊᓂ ᐃᓗᓕᒫᖓ 
(ᓲᕐᓗ ᓄᓇᖅᐸᓯᖕᓂᖔᖅᑐᑦ ᑕᕆᐅᕐᒥ ᓯᑯᑦ), ᐊᒻᒪᓗ ᑭᓱᒧᑦ ᑕᐃᒪᓐᓇᐃᑎᑕᐅᕙᑦ ᐊᓯᑦᔨᖅᑐᑦ 
ᐊᕕᒃᑐᖅᓯᒪᔪᓂ ᕿᑐᕐᖏᐅᕐᓂᖏᑦ; ᐊᒻᒪᓗ 

6. ᒫᓐᓇ ᑕᐃᒪᓐᓇᐃᓕᖓᑦᑎᐊᖏᓐᓇᕐᑎᓐᓂᐊᕐᓗᒍ ᐋᕿᒃᓯᒪᓂᖓ ᐊᒻᒪᓗ ᐊᐅᓚᓐᓂᖏᑦ ᖃᓂᒋᔭᖓᓂ ᓯᒡᔭᐃᑦ 
ᐃᒪᕕᖕᒥ ᓯᒡᔭᖏᓐᓂ ᑕᕆᐅᕐᓗ ᐃᓗᓕᒫᖓ (ᓲᕐᓗ ᐃᖃᖓᓂ ᐃᓐᓇᒃᐸᓪᓕᐊᔪᑦ, ᐆᒪᔪᑦ ᓇᒧᖔᕙᑦ 
ᐊᓯᕈᖅᓯᒪᕙᑦ).  

ᐱᒋᐊᕐᓂᖓ 

ᓇᓗᓇᐃᔭᖅᑕᐅᕙᓪᓕᐊᓂᖓ ᑕᒪᑐᒧᖓ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓂᑦ ᐱᒻᒪᕆᒋᔭᐅᔪᑦ ᓄᓇᐃᑦ ( 
ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᑦ) ᓴᕿᑦᑎᔪᓐᓇᖅᑐᑦ ᑖᒃᑯᐊᖑᔪᓂᒃ ᐊᔾᔨᖃᓐᖏᑦᑐᑦ ᐆᒪᔪᑦ 
ᐊᕙᑎᓕᒫᖏᓪᓗ ᐆᒪᔾᔪᑎᖏᑦ ᐅᒡᕙᓘᓐᓃᑦ ᓂᕐᔪᑎᖏᑦᑕ ᐱᒻᒪᕆᐅᒋᔭᖏᑦ ᑐᑭᓯᓇᖅᓯᑦᑎᐊᕐᓂᐊᕐᒪᑕ 
ᐅᖓᕙᖓᓂᖅᓴᐅᔪᒥᒃ - ᐊᑐᐃᓐᓇᓐᖏᑕᒥᖕᓂᒃ ᐊᑦᑕᕐᓇᖅᑐᒦᒍᓐᓇᖅᑐᑦ ᓂᕆᐅᓇᓐᖏᑦᑎᒃᑯᑦ. (ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᕕᓕᕆᔨᒃᑯᑦ ᑲᓇᑕ 2004). ᐅᓇ ᓵᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ  ᑕᐅᕙᓃᑦᑐᖅ 
ᑲᖏᖅᓱᐊᓗᒃ ᑕᓯᐊᓗᒃ ᐃᓗᐊᓂ (ᑲᖏᖅᓱᐊᓗᒃ, ᓱᓪᓗᐊᓗᒃ, ᐊᒻᒪᓗ ᓴᓂᕋᔭᐅᑉ ᐊᒥᑦᑐᖅ ᐃᒪᖓ) ᕿᑎᐊᒥ ᑲᓇᑕᐅᑉ 
ᐅᑭᐅᖅᑕᖅᑐᐊᓂ, ᐊᒻᒪᓗ ᑎᑭᐅᑎᓯᒪᔪᖅ ᑕᕆᐅᖓ ᑭᕙᓪᓕᕐᒧᑦ ᓄᓇᕗᒻᒥ (ᓴᕿᔮᖅᑐᖅ 1). ᐅᓇ ᓴᓪᓖᑦ ᐆᒪᔪᓕᒫᑦ 
ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᐃᓂᖃᖅᑐᖅ ᐊᕙᑖᓂ ᑕᓯᐅᔭᕐᔪᐊᖅ ᐊᑭᖅᐸᓯᐊᓂᑦ ᓯᒡᔭᖏᑦ 
ᐆᒪᔪᓕᒫᖏᑦᑕ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ, ᑕᐅᓄᖓ ᓂᒋᐊᓄᑦ ᓯᒡᔭᓂ, ᐊᒻᒪᓗ ᓚᐅᔮᑦ/ 
ᓄᓐᓂᖅᐃᒪᖏᑦᑕ ᐆᒪᔪᓕᒫᖏᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ, ᐅᐊᖕᓇᖓᓄᑦ (ᓴᕿᔮᖅᑐᖅ 1). ᒪᕐᕉᒃ 
ᓄᓇᓖᒃ ᑲᑎᖓᔪᒃ ᑕᒪᒃᑯᓄᖓ ᓄᓇᓄᑦ ᓴᓪᓖᑦ, ᑕᐅᓇᓃᑦᑐᖅ ᓴᓪᓖᑦ ᓂᒋᐊᓄᑦ ᐃᒃᐱᐊᕐᔪᒃ, ᐊᒻᒪᓗ ᐃᒡᓗᓕᒑᕐᔪᒃ, 
ᑕᐅᕙᓃᑦᑐᖅ ᓄᓇᐃᓐᓇᕐᒥ, ᓂᒋᐊᓂᑦ ᐱᓇᖕᓇᖓᓂᓗ ᑕᒪᑐᒪ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ 
(ᓴᕿᔮᖅᑐᖅ 1). 

ᐅᑯᐊ ᓄᓇᖏᑦ ᐱᔭᐅᔪᒪᔪᑦ ᓴᓇᖃᑎᒌᑦ ᑲᑎᒪᕙᒃᑐᑦ ᑖᒃᑯᓇᖔᖅᑐᑦ ᐃᓚᐅᔪᓂᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ 
ᑲᓇᑕ, ᓄᓇᕗᑦ ᑐᓐᖓᕕᒃ ᑎᒥᖓ, ᐊᒻᒪᓗ ᓄᓇᕗᑉ ᐱᖓᓱᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ (ᕿᑎᕐᒥᐅᑦ, 
ᑭᕙᓪᓕᖅ ᐊᒻᒪᓗ ᕿᑭᖅᑕᓂ) ᐱᒋᐊᓚᐅᖅᑐᑦ ᐋᒍᓯ 2016 ᐊᒻᒪᓗ ᓯᕗᓪᓕᐅᑎᓚᐅᖅᑕᖏᑦ ᓇᓗᓇᐃᖅᓯᕙᓪᓕᐊᓗᑎᒃ 
ᐊᔪᕐᓇᕋᔭᓐᖏᒻᒪᖔᑦ ᓄᓇᖏᑦ ᐱᔭᐅᔪᒪᔪᑦ ᓄᓇᕗᒻᒥ. ᐅᑯᐊ ᓴᓇᖃᑎᒌᑦ ᑲᑎᒪᕙᒃᑐᑦ ᓴᕿᑦᑎᓚᐅᖅᑐᑦ ᐊᒥᓱᓂᒃ 
ᑕᖏᒃᓴᖏᓐᓂᒃ ᐊᑐᖅᑕᐅᓂᐊᖅᑐᓂᒃ ᖃᐅᔨᓇᓱᑦᑎᐊᕐᓗᒋᑦ ᓇᓗᓇᐃᖅᑕᐅᓚᐅᖅᓯᒪᔪᑦ  ᐆᒪᔪᓕᒫᑦ ᐊᕙᑎᓕᒫᖏᓪᓗ 
ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ. Oᐊᓯᖏᑦ ᑎᒍᒥᐊᖅᑎᐅᔪᑦ ᑐᓂᓯᓯᒪᓚᐅᖅᑐᑦ ᖃᐅᔨᒪᔭᕐᒥᖕᓂᒃ ᑕᒪᑐᒧᖓ ᓄᓇᐃᑦ 
ᐱᔭᐅᔪᒪᔪᑦ ᓴᓇᖃᑎᒌᑦ ᑲᑎᒪᔨᖏᓐᓄᑦ ᑲᐃᑲᓂ ᐃᓕᓐᓂᐊᖅᖢᑎᒃ ᑲᑎᒪᒐᒥᒃ ᑎᓯᐱᕆ 2016 (ᒐᕙᒪᑐᖃᒃᑯᑦ ᐊᐅᓚᑦᓯᕕᖏᑦ 
ᐊᒻᒪᓗ ᑎᒥᖁᑎᖏᑦ, ᑎᐅᓕᑐᐊᓕᔅ ᒐᕙᒪᒃᑯᖏᑦ, ᐊᕕᒃᑐᖅᓯᒪᔪᑦ ᐆᒪᔪᓕᕆᔨᕐᔪᐊᖏᑦ, ᒐᕙᒪᒃᑯᖏᑦ ᑎᒥᖁᑎᒋᔭᐅᔪᑦ, 
ᐊᒻᒪᓗ ᐊᕙᑎᓕᕆᔨᒃᑯᑦ ᒐᕙᒪᐅᓐᖏᑦᑐᑦ ᐊᐅᓚᑦᓯᔨᑦ). ᑕᐃᑲᓂ ᒫᑦᓯ ᐊᒻᒪᓗ ᐊᐃᕆᓕ 2017, ᓴᓇᖃᑎᒌᑦ ᑲᑎᒪᕙᒃᑐᑦ 
ᐱᓕᕆᐊᕆᓚᐅᖅᑕᖓ ᐱᒋᐊᖅᐸᓪᓕᐊᓂᒃᓴᖓ ᐅᖃᖃᑎᒌᒍᑎᒋᓗᒍ ᑐᑭᓯᓂᐊᕐᒪᑕ ᑕᕆᐅᖅ ᓴᐳᒻᒥᔭᐅᓕᕈᓂ 
ᐱᕕᖃᖅᑎᑕᐅᔪᑦ ᓄᓇᕗᑦ ᓄᓇᓕᖏᑦ ᐃᓗᐊᓃᑦᑐᑦ 9-ᖑᔪᑦ ᓄᓇᐃᑦ ᐱᔭᐅᔪᒪᒐᔭᖅᑐᑦ ᓄᓇᕗᒻᒥ, ᐅᓇ ᐃᓚᖓ ᓴᓪᓖᑦ 
ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ. ᑕᐃᑲᓂ ᓯᑎᐱᕆ 2018 ᐊᖏᖃᑎᒌᖕᒪᖔᑕ 



ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ 

ᓴᓪᓖᑦ ᓄᓇᖓ ᐱᔭᐅᔪᒪᔪᖅ  
ᐆᒪᔪᑦ ᐊᕙᑎᓕᒫᖏᓪᓗ ᐱᒻᒪᕆᐅᒋᔭᖓ ᐊᒻᒪᓗ 

ᑲᑎᒪᐅᑎᖃᓚᐅᖅᑐᑦ ᓴᓪᓕᓂ, ᐃᒡᓗᓕᒑᕐᔪᒃ ᐊᒻᒪᓗ ᓇᐅᔮᑦ ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᓄᓇᓖᑦ ᐃᑲᔪᕐᒪᖔᑕ 
ᑕᒪᑐᒥᖓ ᑐᒃᓯᕋᖅᑕᐅᔪᒥᒃ ᓄᓇᐃᑦ ᐱᔭᐅᔪᒪᔪᑦ ᐃᒪᖏᓐᓂ ᐊᕙᑎᓕᒫᖓ ᓴᓪᓖᑦ.   

ᐊᑖᒍᑦ ᑕᕆᐅᖅ ᐱᐅᖅᓱᐊᖅᑕᐅᓂᖓ ᑐᕌᖅᑕᐅᔪᑦ ᐃᖏᕐᕋᓯᑎᑕᐅᓯᒪᔪᑦ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ 
ᑲᓇᑕ ᖃᐅᔨᓴᖅᑎᒻᒪᕆᖏᑦ ᐊᐱᕆᔭᐅᓚᐅᖅᑐᑦ ᑐᓂᓯᖁᔭᐅᓪᓗᑎᒃ ᐅᖃᐅᓯᒃᓴᒥᖕᓂᒃ ᐃᑲᔫᑎᒃᓴᓄᑦ 
ᓇᓗᓇᐃᖅᓯᓇᓱᖕᓂᐊᕐᓗᑎᒃ ᐊᒻᒪᓗ ᐱᕙᓪᓕᐊᑎᑕᐅᖁᓪᓗᒍ ᑕᕆᐅᖅ ᓴᐳᒻᒥᔭᒃᓴᐃᑦ ᐱᔭᕇᖅᓯᒪᓕᖅᐸᑕ 
ᓂᕈᐊᖅᓯᕙᓪᓕᐊᓂᖅ ᓄᓇᖏᓐᓂᒃ ᐱᔭᐅᔪᒪᔪᓂᒃ. ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓪᓗ ᓇᓗᓇᐃᔭᖅᓯᒪᔪᑦ 
ᐅᓂᒃᑳᖓ ᑎᑎᕋᖅᑕᐅᓚᐅᖅᑐᖅ ᑕᐃᒪᓐᓇᐅᔪᓐᓇᕋᔭᕐᒪᖔᑦ ᓴᓪᓖᑦᓄᓇᖏᑦ ᐱᔭᐅᔪᒪᔪᑦ. ᐅᓇ ᐅᓂᒃᑳᖅ 
ᖃᐅᔨᔾᔪᑕᐅᓯᒪᔪᓂᑦ ᐅᖃᓕᒫᒐᕐᓂᑦ ᕿᒥᕐᕈᐊᖅᓯᒪᔪᑦ ᓴᕿᑎᓪᓗᒋᑦ ᑭᓲᓂᖏᓐᓂᒃ ᐆᒪᔪᓕᒫᖏᑦ ᑭᓱᓕᒫᖏᓪᓗ ᓄᓇᖏᓐᓂ 
ᑕᐅᕙᓐᓇ ᐊᒻᒪᓗ ᑐᓂᓯᓯᒪᓪᓗᓂ ᐃᓱᒪᓕᐅᕈᑎᒃᓴᓂᒃ ᐊᑑᑎᖃᓗᐊᖑᐊᖅᑐᓂᒃ ᐆᒪᔪᖏᓐᓄᑦ ᐊᒻᒪᓗ ᐆᒪᔪᓕᒫᑦ 
ᐊᕙᑎᓕᒫᖏᓪᓗ ᐱᑕᖃᖅᑐᑦ ᐃᓗᐊᓂ ᓄᓇᖏᑦ ᐱᔭᐅᔪᒪᔪᑦ ᑖᒃᑯᐊ ᓴᐳᒻᒥᔭᐅᔾᔪᑎᒃᓴᖏᓐᓂᒃ. ᐃᓚᓕᐅᑎᓯᒪᖕᒥᔪᑦ 
ᑐᒃᓯᕌᖏᓐᓂ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᐃᒪᕕᖕᓄᑦ ᕿᒥᕐᕈᐊᖅᑕᐅᓗᓂ ᓴᓪᓖᑦᓄᓇᖏᑦ ᐱᔭᐅᔪᒪᔪᑦ 
ᑕᒪᑐᒧᖓ ᓇᓗᓇᐃᖅᓯᓂᐊᕐᒥᖕᒪᑕ ᓯᕗᓪᓕᐅᑎᓗᐊᕆᐊᖃᖅᑐᓂᒃ ᓄᓇᓂᒃ ᑖᒃᑯᓇᓂ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ 
ᓂᕐᔪᑎᓕᒫᑦ ᓄᓇᐃᑦ, ᐅᑯᐊ ᑎᑭᐅᑎᓯᒪᔪᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᓂᑦ ᑕᕆᐅᕐᒥᒃ ᓴᐳᒻᒥᓂᕐᒧᑦ ᐊᑖᒍᑦ ᐃᒪᕖᑦ 
ᐱᖁᔭᕐᔪᐊᖅ, ᐊᒻᒪᓗ ᐊᑐᓕᖅᑕᐅᖁᔨᓪᓗᑎᒃ ᐊᑕᐅᓯᕐᒥᒃ ᐅᒡᕙᓘᓐᓃᑦ ᐊᑕᐅᓯᐅᓐᖏᑦᑐᒥᒃ ᐱᐅᖅᓱᐊᕈᑎᒃᓴᓄᑦ 
ᑐᑭᓕᐅᕈᑕᐅᕙᓪᓕᐊᓂᐊᖅᑐᓂᑦ ᐸᕐᓇᐅᑎᓂᒃ ᐊᑐᓂ ᓄᓇᖕᓄᑦ.  ᑕᐃᑲᓂᓗ ᖃᐅᔨᓴᖅᑎᒻᒪᕇᑦ ᑐᓴᕐᑎᑦᑎᔾᔪᑎᖏᑦ 
ᑕᒪᑐᒥᖓ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᖏᓐᓂᒃ ᐊᑐᐃᓐᓇᐅᕗᑦ ᑭᓱᓕᒫᐸᓗᖏᑦ ᐆᒪᔪᓕᒫᑦ 
ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓪᓗ ᓇᓗᓇᐃᔭᖅᓯᒪᔪᑦ ᐅᓂᒃᑳᖓᓂ, ᐊᒥᓱᓪᓗ ᐃᖅᐸᖅᓯᒪᔪᑦ ᓇᓗᓇᐃᖅᓯᒪᑦᑎᐊᕆᓪᓗᑎᒃ. 
ᑕᒪᒃᑯᐊᑦᑕᐅᖅ ᐃᓚᓯᒪᓪᓗᒍ ᖃᐅᔨᓴᖅᑎᒻᒪᕇᑦ ᑎᑎᕋᖅᓯᒪᔭᖏᓐᓂᒃ ᕿᒥᕐᕈᐊᖅᓯᒪᔭᑎᒃ, ᑕᐃᑲᓂ ᐱᑕᖃᖅᑎᓪᓗᒋᑦ, 
ᐅᖃᓕᒫᒐᖑᖅᓯᒪᔭᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᓄᓇᓖᑦ ᖃᐅᔨᒪᔭᖏᓐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 
ᐆᒪᔪᓕᒫᖏᑦ ᐊᕙᑎᓕᒫᖏᓪᓗ ᐅᓂᒃᑳᓂᒃ ᐃᓚᓕᐅᑎᓯᒪᒋᓪᓗᑎᒃ ᐅᓂᒃᑳᖏᑦ.  ᐃᓚᖏᑦ ᓄᓇᐃᑦ ᓯᓚᑖᓃᑦᑐᑦ ᓴᓪᓖᑦ 
ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᐃᓚᖏᓐᓂ ᓄᓇᖏᓐᓂ ᓯᓚᑖᓃᑦᑐᓂ ᓴᓪᓖᑦ ᐆᒪᔪᓕᒫᑦ 
ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᐅᑯᐊ ᐆᒪᔪᓄᑦ ᐊᕙᑎᖏᓐᓄᓪᓗ ᐱᒻᒪᕆᒋᔭᖏᑦ ᐊᒻᒪᓗ 
ᐱᒻᒪᕆᐅᓗᐊᓐᖏᓂᖅᓴᐅᔪᖏᑦ ᐅᖃᖅᓯᒪᓪᓗᑎᒃ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓪᓗ ᓇᓗᓇᐃᔭᖅᓯᒪᔪᑦ 
ᐅᓂᒃᑳᖓᓂ. ᑕᐃᒪᓐᓇᐅᒐᓗᐊᖅᑎᓪᓗᒍ, ᐊᖏᓂᖓ ᐊᑐᖅᑕᐅᓂᐊᖅᑐᓄᑦ ᑕᐃᑯᖓᑐᐊᖑᓯᒪᔪᖅ ᓴᓪᓖᑦ  ᐆᒪᔪᓕᒫᑦ 
ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᐱᔪᓐᓇᖅᑕᓕᒫᒥᖕᓂᒃ ᐊᒻᒪᓗ ᐃᓱᒪᒋᑦᑎᐊᕆᓪᓗᒋᑦ ᓯᓚᑎᒥᖕᓂᑦ 
ᖃᐅᔨᒪᑎᑦᑎᔾᔪᑎᑦ ᐊᑐᓂ ᖃᓄᐃᓕᐅᕐᓂᖏᑦ ᒪᓕᒡᖢᒋᑦ (ᓲᕐᓗ ᐃᖃᓗᐃᑦ ᑕᕆᐅᕐᒥ ᓄᒃᑕᕐᓂᖏᑦ, ᑕᕆᐅᕐᒥ ᐃᖃᓗᐃᑦ 
ᓇᒧᖔᓯᒪᓂᖏᑦ, ᑕᕆᐅᕐᒥ ᐳᐃᔨᑦ ᓇᒧᖔᓯᒪᓂᖏᑦ). 

ᐆᒪᔪᓕᒫᑦ ᐊᕙᑎᓕᒫᖏᓪᓗ ᐱᒻᒪᕆᐅᒋᔭᖏᑦ 
ᐅᓇ ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᑕᐃᒪᓐᓇ ᓇᓗᓇᐃᖅᓯᔾᔪᑕᐅᖃᑦᑕᓚᐅᖅᑐᖅ  
ᑕᐃᔭᐅᓪᓗᓂ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᑕᐃᑲᓕ 2011 ᒪᓕᒡᖢᒋᑦ ᖃᓅᑎᒋᓂᖏᑦ 
ᐊᕐᕌᒍᓕᒫᒥ ᐊᒻᒪᓗ ᐊᐅᔭᒃᑯᑦ ᐅᑭᐅᒃᑯᓗ ᐳᐃᔨᑦ ᐊᒻᒪᓗ ᑕᕆᐅᑉ ᑎᖕᒥᐊᖏᑦ ᐊᑐᖅᑕᐅᔪᑦ (ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᕕᓕᕆᔨᒃᑯᑦ ᑲᓇᑕ 2011). ᑕᒪᓐᓇ ᖃᐅᔨᓴᖅᑕᐅᓯᒪᓂᖓ ᓇᓗᓇᐃᖅᓯᓚᐅᖅᑐᖅ ᐅᑯᐊ ᐊᒥᓱᑦ ᐆᒪᔪᑦ ᐊᒻᒪᓗ 
ᐊᕙᑎᓕᒫᖏᑦᑕ ᐊᑐᖅᑕᖏᑦ ᐱᒻᒪᕆᐅᔪᐃᓐᓇᐃᑦ ᐃᒻᒥᒍᑦ ᐆᒪᔪᓕᒫᓂ ᐊᕙᑎᓕᒫᓄᓪᓗ ᐊᑕᔪᑦ, ᐊᒻᒪᓗ 
ᐃᑲᔫᑎᒋᔪᓐᓇᖅᑐᖅ ᓯᕗᓂᒃᓴᒥ ᑕᕆᐅᖅ ᓴᐳᒻᒥᔭᐅᓕᕈᓂ ᐃᓗᐊᓂ  ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ 
ᓂᕐᔪᑎᓕᒫᑦ ᓄᓇᐃᑦ. ᖃᐅᔨᓴᖅᑎᒻᒪᕇᑦ ᐅᖃᐅᔾᔪᐃᓂᖏᑦ ᑕᒪᑐᒨᓇ ᐅᓂᒃᑳᖅᑎᒍᑦ ᒪᓕᒃᑐᑦ ᑕᒪᐃᓐᓂᑦ ᖃᐅᔨᒪᔪᕐᔪᐊᓂᑦ 
ᐃᓱᒪᒋᔭᖏᓐᓂᑦ ᐊᒻᒪᓗ ᖃᐅᔨᓴᐃᓂᒻᒪᕆᒃᑯᑦ ᖃᐅᔨᒪᓇᖅᓯᔪᑦ ᐊᑐᐃᓐᓇᐅᔪᑦ ᐊᕕᒃᑐᖅᓯᒪᔭᖏᓐᓄᑦ (ᐃᖃᓗᓕᕆᔨᒃᑯᑦ 
ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ 2020, ᓘᐃᕕᓐ ᐊᓯᖏᓪᓗ 2020).  ᓇᓗᓇᐃᔭᑦᑎᐊᖅᓯᒪᑲᓐᓂᖅᑐᒥᒃ ᐃᓄᐃᑦ 
ᖃᐅᓕᒪᔭᑐᖃᖏᓐᓂᑦ ᐊᒻᒪᓗ ᓄᓇᓕᖕᓂᑦ ᖃᐅᔨᒪᔭᐅᔪᑦ ᓄᐊᑕᐅᓂᐊᖅᑐᑦ ᐊᒻᒪᓗ ᐃᓱᒪᒋᔭᐅᑦᑎᐊᖃᓯᐅᑎᔭᐅᓗᑎᒃ 
ᐃᖃᓄᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᐃᒪᕕᖕᓄᑦ ᓯᕗᓂᒃᓴᒥ ᓴᓇᕕᐅᓂᖅᐸᑕ ᑕᕆᐅᕐᒥ ᓴᐳᒻᒥᔭᐅᔪᑦ ᓄᓇᐃᑦ 



ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ 

ᓴᓪᓖᑦ ᓄᓇᖓ ᐱᔭᐅᔪᒪᔪᖅ  
ᐆᒪᔪᑦ ᐊᕙᑎᓕᒫᖏᓪᓗ ᐱᒻᒪᕆᐅᒋᔭᖓ ᐊᒻᒪᓗ 

ᐊᑐᖅᑕᐅᔪᓐᓇᕐᒥᔪᑦ ᐱᐅᖅᓱᐊᕈᑎᒃᓴᓂᒃ ᐸᕐᓇᐃᓗᑎᒃ 

ᑕᐅᕙᓂ ᓄᓇᖓᓐᓂ. ᑐᑭᓯᒋᐊᑲᓂᒐᒃᓴᐅᔪᑦ ᓄᐊᓯᒪᔪᑦ ᓄᑖ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐱᒻᒪᕆᐅᒋᔭᖏᑦ ᓄᓇᐃᑦ 
ᓇᓗᓇᐃᖅᑕᐅᓯᒪᓂᐊᖅᑐᖅ ᓯᕗᓂᒃᓴᑦᑎᓐᓂ. 

ᐃᒪᕕᖕᒥ ᖃᐅᔨᓴᐃᒥᒻᒪᕆᒃ ᑭᓱᖏᓐᓂᒃ ᐱᓕᕆᓯᒪᔪᖅ ᐃᓗᐊᓂᒃ ᐊᒻᒪᓗ ᐊᕙᓗᐊᓂᒃ ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ 
ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᐃᒪᕕᖕᒥ ᖃᐅᔨᓴᐃᒥᒻᒪᕆᒃ ᑭᓱᖏᓐᓂᒃ ᐱᓕᕆᓯᒪᔪᖅ ᐃᓗᐊᓂᒃ ᐊᒻᒪᓗ ᐊᕙᓗᐊᓂᒃ 
ᖃᐅᔨᓇᓱᒃᑕᐅᑦᑎᐊᓚᐅᖅᑐᑦ, ᐊᒥᓱᑦ ᐃᒪᖏ, ᐃᓚᒋᔭᐅᓪᓗᑎᒃ ᒪᕐᕉᒃ ᐅᑭᐅᖅᑕᖅᑐᒥ ᐃᒥᖅᑕᕐᕕᐅᔪᑦ, ᑕᒡᕙᓃᖃᑕᐅᔪᖅ. 
ᐊᑕᐅᓯᖅ ᑰᒃᑐᖅ ᑕᒪᐅᓐᓇ ᐃᒪᖏᑦᑎᒍᑦ ᐅᐊᖕᓇᖓᓂᑦ ᑕᒪᐅᓐᓈᖅᖢᓂ ᐊᐅᒃᑲᕐᓂᕐᔪᐊᖅ, ᐊᒻᒪᓗ ᐱᖃᑖᑦᑕᐅᖅ 
ᑲᓇᖕᓇᖓᓂ ᑕᒪᐅᓈᖅᖢᓂ ᐅᐊᖕᓇᖓ ᓱᓪᓗᐊᓗᒃᑯᑦ (ᑕᒪᐅᓈᖅᖢᓂ ᕿᑭᖅᑖᓗᒃ ᐃᖏᕐᕋᓂᖓᓂᑦ), ᑎᑭᐅᑎᓪᓗᓂ 
ᐊᑦᓛᓐᑎᒃ ᐃᒪᕕᖓ ᑕᒪᐅᓐᓇ ᓂᒋᐊᓂᑦ ᓱᓪᓗᐊᓗᒃ. ᑕᒪᕐᒥᐸᓗᒃ ᑰᓐ ᑕᒫᓃᑦᑐᑦ ᓴᓪᓖᑦ ᒥᑭᔫᑎᑦ ᐊᒻᒪᓗ ᑕᒪᕐᒥᒃ 
ᐊᖏᔫᑎᓗᐊᕌᓗᓪᓗᑎᒃ (ᐳᐊᔅ ᑰᒃ; ᓴᕿᔮᖅᑐᖅ 2) ᑰᓲᖅ ᑎᓴᒪᐃᓐᓇᕐᓄᑦ ᑕᕿᓄᑦ ᐊᕐᕌᒍᒥ. ᒥᑭᔫᑎᑦ ᑰᒐᓛᑦ 
ᑕᒪᐅᓈᖅᐸᒃᑐᑦ ᓯᕕᖓᓂᕐᓂᑦ ᐃᓐᓈᕈᓂ ᐅᐊᖕᓇᖓᓂ ᓴᓪᓖᑦ ᐊᒻᒪᓗ ᐃᒪᑦᑎᐊᕙᒃ ᖁᕕᕙᓪᓕᐊᒋᓪᓗᓂ ᓯᒡᔭᖏᓐᓄᑦ 
ᒥᑭᓛᖑᔪᒥᒃ. 

ᐱᑕᖃᐃᓐᓇᓲᑦ ᑖᒃᑯᐊ ᓴᒡᕚᖅ ᐊᐅᒃᑲᕐᓂᖅ ᐃᖏᕐᕋᓂᐅᓕᖅᐸᒃᑐᑦ ᑕᒫᓂ ᐃᑲᕐᕋᕐᒥᑦ ᐊᕙᑖᓂᑦ ᐅᐊᖕᓇᖓᓂ 
ᐱᓇᖕᓇᖓᓄ ᓯᒡᔭᖓᑕ ᓴᓪᓖᑦ ᐊᒻᒪᓗ ᑕᓯᐅᔭᕐᔪᐊᑉ ᐊᑭᓐᓇᖅᐸᓯᐊᓄ ᓯᒡᔭᖓᓄ (ᓴᕿᔮᖅᑐᖅ 2). ᐅᓇ ᓴᒡᕚᖅ ᐊᐅᒃᑲᕐᓂᖅ 
ᑕᒫᓃᑦᑐᖅ ᖃᓂᒋᔮᓂ 52 ᑭᓚᒦᑕᐅᓪᓗᓂ2 ᓯᑯᖃᓐᖏᑦᑐᒥ ᔮᓄᐊᕆᒥᑦ ᐊᒻᒪᓗ ᐃᒻᒪᖄ 107,107 ᑭᓚᒦᑕ2 ᑕᐃᑲᓂ 
ᔪᓚᐃᒥ. ᐅᓇ ᓴᒡᕚᖅ ᐊᐅᒃᑲᕐᓂᖅ  ᐅᒃᐱᕆᔭᐅᔪᖅ ᑕᐃᒪᓐᓇᐅᑎᑦᑎᓂᖓ ᐱᒻᒪᕆᐅᓪᓗᓂ ᐃᑎᔪᖅ ᐃᒥᖓ 
ᐋᕿᒃᓱᐃᓂᖓᓄᑦ, ᓲᕐᓗ ᓄᑖᖑᖅᑎᑦᑎᔪᖅ ᐊᓂᖅᓵᕐᕕᒃᓴᖓᓐᓂᒃ ᐊᒻᒪᓗ ᓂᕿᖃᕐᑎᑦᑎᔪᖅ ᐊᑖᓂ ᐃᖃᖓᓂ ᑲᖏᖅᓱᐊᓗᒃ, 
ᐅᓇᓗ ᐃᑲᔫᑎᔪᖅ ᑕᕆᐅᑉ ᖁᐱᕐᕈᖏᓐᓂᒃ ᐃᒃᑕᓛᓕᖅᑎᑦᑎᕙᒃᑐᖅ (ᓲᕐᓗ ᐅᓄᖅᓯᖕᒪᑕ ᐆᒪᔪᑦ ᐊᔾᔨᒌᓐᖏᑦᑑᑎᑦ 
ᐊᒻᒪᓗ/ᐅᒡᕙᓘᓐᓃᑦ ᐆᒪᔪᓕᐊᓘᓕᕈᓐᓇᖅᑐᖅ). ᓴᖕᖏᑐᐊᖅᐸᑕ ᐃᖏᕐᕋᓂᖅ ᑕᐃᒪᓐᓇ ᓴᒡᕚᕐᓂᐊᖅᑐᖅ ᐅᑭᐅᓕᒫᖅ, 
ᐅᐸᒃᑕᐅᔪᒪᓕᕐᓗᓂ ᓂᕐᔪᑎᓂᑦ ᓲᕐᓗ ᐊᐃᕕᕐᓂᑦ, ᑎᑭᐸᒃᑐᓂᑦ ᑎᖕᒥᐊᓂᑦ, ᐊᒻᒪᓗ ᐊᓯᖏᓐᓂᑦ ᐳᐃᔨᓂᑦ ᓂᔪᑎᓂᑦ (ᓲᕐᓗ 
ᓇᑦᑏᑦ ᐊᒻᒪᓗ ᓇᓄᐃᑦ).    

ᐅᓇ ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᓄᒃᑕᕐᕕᐅᔪᖅ ᓱᓪᓗᐊᒍᑦ ᐅᐱᕐᖔᒃᑯᑦ ᐊᒻᒪ 
ᐅᑭᐊᒃᓵᒃᑯᑦ ᑖᒃᑯᓇᖓᑦ ᖃᑯᖅᑐᑦ ᕿᓚᓗᒐᐃᑦ, ᐊᕐᕖᑦ, ᐊᒻᒪᓗ ᑑᒑᓕᑦ ᓄᒃᑕᖃᑦᑕᕐᒪᑕ ᐊᕙᑖᓂᑦ ᐅᑭᐅᕆᐊᖅᑐᑦ 
ᓱᓪᓗᐊᓗᒃᑯᑦ, ᓛᐸᑐᐊ ᑕᕆᐅᖓᓄ ᐊᒻᒪᓗ ᐊᖓᕙ, ᑕᐅᕗᖓ ᓯᒡᔭᖏᓐᓄᑦ ᑕᓯᐅᔭᕐᔪᐊᑉ ᐊᑭᓐᓇᖅᐸᓯᐊᓄᑦ 
ᐊᒻᒪᓗ/ᐅᒡᕙᓘᓐᓃᑦ ᐊᕕᒃᑐᖅᓯᒪᔪᖏᓐᓄᑦ ᓇᐅᔮᑦ, ᑕᓗᒃᓯᑦᑕᖅ, ᓴᓂᕋᔭᒃ ᐊᒥᑦᑐᖅ, ᐊᒻᒪᓗ ᓄᓐᓂᖅ ᐃᒪᖏᓐᓄᑦ (ᑕᑯᒍᒃ 
ᓴᕿᔮᖅᑐᖅ 29; ᓘᒍᐃᓐ ᐊᓯᖏᓪᓗ. 2020). ᕿᓚᓗᒐᐃᑦ ᖃᑯᖅᑐᑦ ᐊᑐᖅᑕᖓ ᐃᑲᕐᕋᖅ ᐅᑭᐊᒃᓵᒃᑯᑦ, ᐊᒻᒪᓗ ᐃᒪᖏᑦ 
ᐅᐊᖕᓇᖓᑕ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᐊᕙᓗᐊᓂ ᓇᐅᔮᑦ ᐊᒻᒪᓗ ᓂᒋᐊᑕ ᓴᓪᓖᑦ 
ᐅᐱᕐᖔᒃᑯᑦ ᐊᒻᒪᓗ ᐅᑭᐊᒃᓵᒃᑯᑦ. ᐃᒪᖏᑦ ᑲᓇᖕᓇᖓᓂ ᐊᒻᒪᓗ ᐅᐊᖕᓇᖓᓂ ᓵᖓᔪᑦ ᓴᓪᓖᑦ ᐊᕐᕌᒍ ᐃᓚᖓᓂ ᐱᑕᖃᓲᖅ 
ᖃᑯᖅᑐᓂᒃ ᕿᓚᓗᒐᕐᓂᒃ ᐊᒻᒪᓗ ᑑᒑᓕᖕᓂᒃ, ᐊᒻᒪᓗ ᐱᓗᐊᖅᑐᒥᒃ ᖃᖅᓴᐅᖅᑑᖅ ᓇᓗᓇᐃᖅᑕᐅᓯᒪᔪᖅ ᐱᒻᒪᕆᐅᓂᖓᓂ 
ᕿᑐᕐᖏᐅᕐᕕᐅᓪᓗᓂ ᖃᑯᖅᑕᓄᑦ ᕿᓚᓗᒐᕐᓄᑦ ᐊᐅᔭᒃᑯᑦ. ᑭᓱᑐᐃᓐᓇᕐᓂᑦ ᐊᑐᖅᑕᐅᔪᖅ ᓴᓪᓖᑦ ᐆᒪᔪᓕᒫᑦ 
ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᑖᒃᑯᓇᖓᑦ ᓇᓄᐃᑦ, ᐱᓗᐊᖅᑐᒥᒃ ᓄᓇᐃᑦ ᐳᐃᔨᖃᕐᓂᖅᓴᐅᔪᑦ.    

ᐱᕚᓪᓕᕈᑎᑦᑎᐊᖅᑐᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐃᓗᐊᓃᑦᑐᑦ ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ 
ᓄᓇᐃᑦ (ᓲᕐᓗ, ᐊᕐᕌᒍ ᐃᓗᐊᓂ ᑕᕆᐅᖅ ᓯᑯᐊᓂᕐᒥᐅᑦ, ᓯᑯᖃᓐᖏᑦᑐᒥᐅᑦ, ᓂᕿᒋᔭᐅᔪᑦ ᐆᒪᔪᑦ) ᖃᐅᔨᒪᔭᐅᕗᑦ 
ᐃᑲᔫᑎᖏᓐᓂᒃ ᐊᕐᕌᒍᓕᒫᖅ ᐆᒪᔪᕆᔭᐅᔪᑦ ᓲᕐᓗ ᓇᓄᐃᑦ (ᑎᓯᖃᕐᕕᒋᓪᓗᒋᑦ), ᐊᐃᕕᑦ, ᐅᒡᔪᐃᑦ, ᐊᒻᒪᓗ ᓇᑦᑏᑦ. 
ᐅᓇᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᑐᓂᓯᓯᒪᔪᖅ ᐊᑑᑎᖃᓪᓚᕆᖕᒪᑦ ᑎᓯᖃᕐᕕᐅᓪᓗᓂ 
ᐊᑎᒃᑕᓕᐅᕐᕕᓗᓂᒋᑦ ᑖᒃᑯᐊ ᓇᓄᖏᑕ ᐊᒥᑦᑐᖅ, ᐱᓗᐊᖅᑐᒥᒃ ᐊᕙᓗᐊᓂ ᓂᒋᐊᑕ ᑲᓇᖕᓇᖓᓂ ᓴᓪᓖᑦ, ᖃᓂᒋᔭᖓᓂ 
ᖃᖅᓴᐅᖅᑑᖅ ᐊᒻᒪᓗ ᑕᐅᕗᖓ ᐅᐊᖕᓇᖓᓄᑦ  ᐃᓱᐊᓂ ᕿᑭᖅᑕᖅ (ᓲᕐᓗ ᓇᒡᔪᒃᑑᖅ). ᐅᓇ ᑲᖏᖅᓱᐊᓗᒃ-ᓱᓪᓗᐊᓗᒃ 
ᐊᐃᕕᖃᖅᑐᖅ ᐊᕐᕌᒍᓕᒫᒃᑯᑦ ᓄᓇᖃᖅᑎᐅᔪᑦ ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ, ᐊᒻᒪᓗ 
ᓄᒃᑕᓲᒎᖅ ᑕᒫᓃᑦᑕᐃᓐᓇᖅ ᐊᕙᑖᓂ ᐅᒡᓕᖃᕐᕕᖏᑦ ᐊᕐᕌᒍᑕᒫᑦ. ᐊᐃᕖᑦ ᓂᕿᖃᖅᑐᑦ (ᓲᕐᓗ ᐃᒪᐅᑉ 
ᕿᒥᕐᓗᖃᓐᖏᑦᑐᖏᑦ, ᓇᑦᑏᓪᓗ) ᐅᑯᐊ ᐊᑑᑎᖃᓛᖑᖕᒪᑕ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐱᑕᖃᕈᑕᐅᓪᓗᑎᒃ ᑕᐅᕙᓂ 
ᐃᓄᐃᑦ ᓄᓇᖓᓐᓂ, ᑕᐃᒪᓗ ᓂᕆᕕᖏᑦ ᐅᒡᓕᖃᕐᕕᖏᑦ ᑕᑯᔭᐅᕙᒃᐳᑦ ᐊᕙᑖᓂ ᓴᓪᓖᑦ ᐊᒻᒪᓗ ᐊᒃᐸᑑᕐᔪᐊᑦ.   



ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ 

ᓴᓪᓖᑦ ᓄᓇᖓ ᐱᔭᐅᔪᒪᔪᖅ  
ᐆᒪᔪᑦ ᐊᕙᑎᓕᒫᖏᓪᓗ ᐱᒻᒪᕆᐅᒋᔭᖓ ᐊᒻᒪᓗ 

ᐊᑐᖅᑕᐅᔪᓐᓇᕐᒥᔪᑦ ᐱᐅᖅᓱᐊᕈᑎᒃᓴᓂᒃ ᐸᕐᓇᐃᓗᑎᒃ 
 

7 

ᒪᔪᐊᖅᐸᒃᑐᑦ ᐃᖃᓗᐃᑦ ᐅᑯᐊᑦᑕᐅᖅ ᐊᒥᓱᓂᑦ ᐱᒻᒪᕆᒋᔭᐅᔪᑦ ᓂᕿᒋᔭᐅᓪᓗᑎᒃ ᖃᓂᒋᔭᖏᓐᓃᑦᑐᑦ ᓄᓇᓖᑦ ᐊᒻᒪᓗ 
ᐃᖃᓗᒐᓱᒃᑕᐅᕙᒃᑐᑦ ᑕᒪᐃᓐᓂ ᓯᒡᔭᒥᖕᓂ ᐊᒻᒪᓗ ᑕᕆᐅᖃᓐᖏᑦᑐᒥ ᐃᒪᕐᓂ ᐃᓗᐊᓂ ᐊᒻᒪᓗ ᓯᓚᑖᓂ ᓴᓪᓖᑦ ᐆᒪᔪᓕᒫᑦ 
ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᐊᐅᔭᐅᓕᕌᖓᑦ. ᒪᔪᐊᓕᕌᖓᑕ ᐊᑐᖅᓯᓲᑦ ᖃᓂᒋᔭᖓᓂ ᐃᒪᕕᐅᑉ 
ᓯᒡᔭᖏᓐᓂᑦ ᐃᒫᒍᑦ ᐃᓗᐊᓄᑦ ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᓇᓂᑐᐃᓐᓇᖅ 
ᐊᔪᖏᑦᑕᒥᒍᑦ ᐊᒻᒪᓗ ᐃᓯᕈᓐᓇᖅᑕᒥᖕᓄᑦ ᑰᖕᓄᑦ ᐅᒡᕙᓘᓐᓃᑦ ᑕᓯᕐᓄᑦ ᓱᕙᖃᓕᕋᒥᒃ. ᐃᒪᕕᓕᐊᓕᕆᓪᓗᑎᒃ ᓄᒃᑕᖅᖢᑎᒃ 
ᐃᒪᑦᑎᐊᕙᖕᓂᖔᖅᖢᑎᒃ ᑕᒥᕐᓂᑦ ᐱᒋᐊᓲᖑᓪᓗᑎᒃ ᔫᓐ. ᐃᖃᓗᐃᑦ ᑕᕆᐅᑉ ᐃᒫᖏᓐᓃᖏᓐᓇᓲᑦ ᓂᕆᔪᑦ 
ᓱᑯᓚᐅᓐᖏᓂᓕᒫᖓᓂ, ᐅᑎᖅᖢᑎᒃ ᑰᒃᑰᖅᖢᑎᒃ ᐋᒍᓯᒥ ᐅᑭᐅᕆᐊᓯᔪᑦ.    

ᒪᕐᕉᒃ ᑎᑭᑉᐸᒃᑐᑦ ᑎᖕᒥᐊᑦ ᓴᐳᓐᓂᐊᕐᕕᑦ ᓄᓇᐃᑦ (ᓴᕿᔮᖅᑐᑦ 2) ᑎᑭᐅᑎᓯᒪᔪᒃ ᑕᒪᐅᖓ ᓴᓪᓖᑦ ᐆᒪᔪᓕᒫᑦ 
ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᑕᕆᐅᖏᓐᓄᑦ ᐊᕙᑎᖏᓐᓄᑦ ᐊᒻᒪᓗ ᑖᒃᑯᐊ ᐃᑲᔪᖅᑐᑦ 
ᐊᒥᓱᒻᒪᕆᐋᓗᖕᓂᒃ ᐃᕙᕕᐅᕙᒃᑐᑦ ᑕᕆᐅᑉ ᑎᖕᒥᐊᖏᓐᓂᑦ ᐅᐱᕐᖔᒃᑯᑦ ᐊᒻᒪᓗ ᐊᐅᔭᒃᑯᑦ, ᐊᒻᒪᓗ ᐊᒥᓱᓂᑦ ᓂᕐᔪᑎᓂᑦ 
ᐊᑐᖅᑕᐅᔪᑦ ᑕᒫᓂ ᐃᓄᐃᑦ ᓄᓇᖓᓂ ᑕᒪᐅᓐᓇ ᑎᑭᕕᒋᕙᒃᑕᒥᒍᑦ ᐊᖁᑎᖃᖅᖢᑎᒃ ᐊᕐᕌᒍᑕᒫᑦ. ᐅᓄᖅᑑᔪᑦ ᒪᕐᕉᒃ 
ᐊᑉᐸᑦ ᐃᕙᕙᒃᑐᑦ ᑕᒫᓂ ᐊᒃᐸᑑᕐᔪᐊᖅ ᐊᒻᒪᓗ ᑲᓇᑕᐅᑉ ᐅᓄᕐᓂᐹᖏᑦ ᐊᒪᐅᔨᕐᔪᐊᑦ ᖃᖅᓴᐅᖅᑑᕐᒥ. ᐊᑉᐸᑦ 
ᓂᕿᖃᕐᐸᖕᒪᑕ ᐆᒐᕐᓂᒃ, ᐱᔾᔪᑎᒋᓪᓗᒍ ᐆᒻᒪᕆᒋᐊᖃᕋᒥᒃ ᐆᒪᓂᐊᕐᓗᑎᒃ ᐊᒻᒪᓗ ᐊᒃᐸᖅᑕᖃᐅᕐᓂᖅᓴᐅᓂᐊᕐᒪᑕ, ᑕᐃᒪᓗ 
ᐆᒐᐃᑦ, ᐊᓯᖏᓪᓗ ᐃᖃᓗᒐᐃᑦ, ᐊᒻᒪᓗ ᕿᒥᕐᓗᖃᓐᖏᑦᑐᑦ ᐆᒪᔪᑦ ᓂᕆᕙᒃᑕᖏᑦ. 

 
ᓴᕿᔮᖅᑐᖅ 2. ᓄᓇᓐᖑᐊᖅ ᐃᒪᕐᓂᒃ ᐊᒻᒪᓗ ᐱᒻᒪᕆᐅᔪᓂᒃ ᐊᑐᖅᑕᐅᓗᐊᖅᑐᓂᒃ ᐃᓗᐊᓂ ᐊᒻᒪᓗ ᓯᓚᑖᓂ ᓵᓪᓖᑦ  ᐆᒪᔪᓕᒫᑦ 
ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ.   



ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ 

ᓴᓪᓖᑦ ᓄᓇᖓ ᐱᔭᐅᔪᒪᔪᖅ  
ᐆᒪᔪᑦ ᐊᕙᑎᓕᒫᖏᓪᓗ ᐱᒻᒪᕆᐅᒋᔭᖓ ᐊᒻᒪᓗ 

ᐊᑐᖅᑕᐅᔪᓐᓇᕐᒥᔪᑦ ᐱᐅᖅᓱᐊᕈᑎᒃᓴᓂᒃ ᐸᕐᓇᐃᓗᑎᒃ 

ᖃᐅᔨᓴᖅᓯᒪᔪᑦ 

ᓵᓪᓖᑦ  ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᓯᕗᓪᓕᐅᑎᔭᕆᐊᓕᑦ 
ᐅᑯᐊ ᐊᑖᓂ ᐱᖓᓱᑦ ᓯᕗᓪᓕᖅᐸᐅᑎᒋᐊᖃᓗᐊᖅᑐᑦ ᓄᓇᐃᑦ, ᐊᒻᒪᓗ ᐊᑕᔪᖏ ᐆᒪᔪᓕᒫᖏᑦ ᐊᕙᑎᓕᒫᓄᓪᓗ 
ᑭᓱᓕᒫᖏᑦ, ᓇᓗᓇᐃᖅᑕᐅᓚᐅᖅᑐᑦ, ᑭᓯᐊᓂ ᖃᓄᖅ ᐃᓚᖏᑦ ᖃᓄᖅ ᐱᒻᒪᕆᐅᑎᒋᖕᒪᖔᑕ ᐱᓕᕆᔭᐅᓯᒪᓇᑎᒃ, ᒪᓕᒡᓗᒍ 
ᒫᓐᓇ ᖃᐅᔨᒪᔭᐅᔪᑦ ᑖᒃᑯᐊ ᓴᓪᓖᑦ ᓄᓇᖏᑦ (ᓴᕿᔮᖅᑐᖅ 3): 

 
ᓴᕿᔮᖅᑐᖅ 3. ᐱᖓᓱᑦ ᓇᓗᓇᐃᖅᑕᐅᓯᒪᕗᑦ ᓯᕗᔾᓪᓕᖅᐸᐅᑎᒋᐊᖃᕐᓂᖏᓐᓂᒃ ᓄᓇᐃᑦ ᐃᓗᐊᓃᑦᑐᑦ ᓵᓪᓖᑦ ᐆᒪᔪᓕᒫᑦ 
ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓂᑦ ᐱᒻᒪᕆᒋᔭᐅᔪᑦ ᓄᓇᐃᑦ ( ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ): 
ᖃᖅᓴᐅᖅᑑᖅ  (ᐊᐅᐸᖅᑐᖅ), ᐃᕙᓐᔅ ᐊᒻᒪᓗ ᕕᓱ ᓱᓪᓗᐊᓗᐃᑦ (ᐆᔭᐅᔭᖅ), ᐊᒻᒪᓗ ᐃᑲᕐᕋᖅ ᓴᒡᕚᖅ ᐊᐅᒃᑲᕐᓂᖅ (ᑐᖑᔪᖅᑐᖅ).  

ᖃᖅᓴᐅᖅᑑᖅ ᑎᑭᐅᑎᓱᖓᖅᖢᒍ ᐊᒥᑦᑐᕐᒧᑦ 

ᖃᖅᓴᐅᖅᑑᖅ ᑎᑭᐅᑎᓪᓗᒍ ᐊᒥᑦᑐᕐᒧᑦ ᓇᓗᓇᐃᖅᑕᐅᓯᒪᔪᑦ ᖁᓪᓕᖅᐹᑦ ᐱᖓᓱᑦ ᓯᕗᓪᓕᖅᐸᐅᑎᒋᐊᓕᑦ ᓄᓇᐃᑦ. 
ᐱᑕᖃᐅᖅᑐᖅ ᑕᕆᐅᑉ ᑎᖕᒥᐊᖏᓐᓂᒃ ᑕᐃᑲᓂ ᖃᖅᓴᐅᖅᑑᖅ ᓄᓇᖓᓐᓂ ᓇᓗᓇᐃᖅᑕᐅᓚᐅᖅᑐᑦ ᑕᒪᐃᓐᓂᓕᒫᖅ 
ᐱᒻᒪᕆᐅᓛᖓᓂᖓᓂ ᑕᐃᓐᓇ ᓄᓇᖓ ᐃᓗᐊᓃᑦᑐᖅ  ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ. 
ᖃᖅᓴᐅᖅᑑᖅ ᐱᒻᒪᕆᐅᔪᑦ ᑕᕆᐅᑉ ᑎᖕᒥᐊᖏᑦ ᓄᓕᐊᖅᑐᑦ, ᑕᖃᐃᖅᓯᖅᑐᑦ, ᐊᒻᒪᓗ ᓂᕆᔪᑦ ᓱᑲᖃᓐᖏᑦᑐᒥ ᐃᒪᕐᓂ.  
ᖃᖅᓴᐅᖅᑑᖅ (ᒥᑦᕕᒃ ᕿᑭᖅᑕᖓᓂ ᐊᒻᒪᓗ ᓂᒋᐊᓄᑦ ᓯᒡᔭᖓᓂ) ᐃᑲᔪᖅᑐᖅ ᐅᑭᐅᖅᑕᖅᑐᖅ ᑲᓇᑕᐅᑉ ᐊᖏᓂᖅᐹᖅ 



ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ 

ᓴᓪᓖᑦ ᓄᓇᖓ ᐱᔭᐅᔪᒪᔪᖅ  
ᐆᒪᔪᑦ ᐊᕙᑎᓕᒫᖏᓪᓗ ᐱᒻᒪᕆᐅᒋᔭᖓ ᐊᒻᒪᓗ 

ᐊᑐᖅᑕᐅᔪᓐᓇᕐᒥᔪᑦ ᐱᐅᖅᓱᐊᕈᑎᒃᓴᓂᒃ ᐸᕐᓇᐃᓗᑎᒃ 
 

9 

ᐅᓄᕐᓂᖅᐹᓂᒃ ᐱᑕᖃᖅᑐᖅ ᐊᒪᐅᔨᒃᔪᐊᖅ (ᑕᐃᔅᓱᒪᓂ 8000 ᒪᕐᕉᑦᑕᖅᖢᑎᒃ; ᒫᓐᓇ ~3,500 ᒪᕐᕉᑦᑕᖅᖢᑎᒃ). ᑕᒫᓂ 
ᐊᒪᐅᔨᒃᔪᐊᖅ ᐃᕙᕗᑦ, ᐱᕈᖅᓴᐃᕗᑦ, ᐊᒻᒪᓗ ᓂᕆᕗᑦ ᐊᕙᑖᓂ ᒪᐃ ᐊᒻᒪᓗ ᓯᑎᐱᕆ. 

ᐅᓇ ᓄᓇᖓ ᓂᕆᐅᓇᖅᑐᖅ ᐃᓂᒋᔭᐅᓂᖓᓂᒃ ᓂᕿᑦᑎᐊᕙᐃᑦ-ᑎᒥᖏᓐᓄᑦ ᐊᑑᑎᔪᑦ ᐃᒪᑯᖅᑐᓂᖓᓄᑦ ᐃᑎᔫᓂᖓᓄᑦ 
ᐱᔾᔪᑎᒋᓪᓗᒍ ᐊᑕᐅᓯᕐᒧᑰᖕᒪᑎᒃ ᒪᕐᕉᒃ ᐃᖏᕐᕋᓂᕐᒧᑦ ᑕᐃᑲᖓᑦ ᓴᓂᕋᔭᐅᑉ ᐃᒪᖓᓂᑦ ᐊᒻᒪᓗ ᐃᓯᐅᖃᖅᖢᓂ 
ᓱᓪᓗᐊᓗᖕᒧᑦ, ᓯᑯ ᓄᒃᑕᖅᑐᖅ ᐊᕕᒃᑐᖅᓯᒪᔪᖓᓐᓂᑦ ᐳᖅᑐᔪᐊᓘᕗᖅ ᐊᒻᒪᓗ ᐅᓄᖅᓯᕙᓪᓕᐊᑎᑦᑎᕗᖅ ᐃᖃᖓᓂᑦ 
ᓄᒃᑕᖅᑕᖏᑦ ᑕᐅᕗᖓ ᖃᖅᓴᐅᑑᕐᒧᑦ. ᐊᐅᖕᒪᑦ ᓯᑯᐊ ᑰᓕᕆᓪᓗᓂ ᐃᖃᖓᓄᑦ ᖁᐱᕐᕈᖏᓐᓄᑦ ᐃᒪᐅᑉ ᓄᓇᖓᓐᓂ. 
ᐊᑐᖅᓯᔪᖅ ᐱᕈᖅᑐᑦ ᖁᐱᕐᕈᓪᓗ ᐃᖃᖓᓂ ᐃᒪᐅᑉ ᐆᒪᔪᖏᑦ ᐊᒥᓱᐋᓘᖕᒪᑕ ᐆᒻᒪᕆᑦᑎᐊᖅᑐᑦ 
ᓇᓗᓇᐃᕈᑎᑦᑎᐊᕙᐅᕗᖅ ᑕᐃᑲᓃᑦᑐᑦ ᖃᖅᓴᐅᖅᑑᕐᒥ ᓂᕆᐅᓇᓲᖅ ᑕᐃᒪᓐᓇᐃᑦᑐᖃᕐᓂᖅᐸᐅᓂᖓᓂᒃ 
(ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ 2020, ᓘᐃᕕᓐ ᐊᓯᖏᓪᓗ 2020).  

ᐊᑦᓛᓐᑎᒃ ᐊᐃᕕᖏᑦ ᑕᑯᔭᐅᖕᒥᔪᑦ ᓄᓇᓕᖕᓂᑦ ᐊᑐᖅᑎᐅᔪᓂᑦ ᐊᑐᖃᑦᑕᕐᒪᑕ ᑕᒪᑐᒥᖓ ᐊᕕᒃᑐᖅᓯᒪᔪᖓᓂ ᓄᓇᒥ 
ᑲᑎᖓᕙᒃᑐᑦ ᐊᒻᒪᓗ ᓂᕿᖃᖅᑐᑦ. ᕿᓚᓗᒐᐃᑦ ᕿᑐᕐᖏᐅᖅᑐᑦ ᐊᒻᒪᓗ ᒪᓕᒃᑎᑦᑎᔪᑦ ᑕᑯᔭᐅᓯᒪᕗᑦ ᓄᓇᓕᖕᓂᑦ 
ᑕᒪᑐᒥᖓ ᐊᑐᖅᑎᐅᔪᓂᑦ ᑕᐅᕙᓐᓇ ᓄᓇᖓ. ᐃᓚᖏᑦ ᖃᑯᖅᑕᐃᑦ ᕿᓚᓗᒐᐃᑦ ᑕᐅᕙᓃᖏᓐᓇᓲᑦ ᕿᓚᒍᑎᓇᑎᒃ 
ᓂᕿᖃᕐᕕᒋᓪᓗᒍ ᐊᒻᒪᓗ ᒪᓕᒃᑎᖃᖅᖢᑎᒃ ᐊᐅᔭᒃᑯᑦ (ᒪᐃ/ᔫᓐ ᑎᑭᓪᓗᒍ ᓯᑎᐱᕆ). ᓇᓄᐃᑦ ᑕᑯᔭᐅᓯᒪᕗᑦ ᐃᑳᖅᑐᑦ 
ᐊᒃᐸᑑᕐᔪᐊᖅ ᐊᒻᒪᓗ ᐊᑯᓚᐃᑦᑐᒥᒃ ᐃᑳᖅᐸᒃᑕᖓᑦ ᓴᓪᓖᑦ ᐊᕙᑖᓂᑦ ᓇᐃᑎᕕ Native ᐃᒃᐱᐊᕐᔪᖓ ᐊᒻᒪᓗ 
ᖃᖅᓴᐅᑑᖅ ᐊᒻᒪᓗ ᐃᓱᒪᒋᔭᐅᓯᒪᔪᑦ ᑕᐅᕙᓃᖏᓐᓇᕋᔭᕐᒪᖔᑕ ᓯᒡᔭᖓᓂ ᓄᓇᖓᓂᑦ ᓯᑯᖃᖅᑐᖅ ᓱᕋᑦᑎᓕᕌᖓᑦ. ᓇᓄᐃᑦ 
ᖃᐅᔨᒪᔭᐅᔪᑦ ᐊᑕᑦᑎᐊᕐᒪᑕ ᐊᒃᑐᐃᓪᓗᑎᒃ ᑕᕆᐅᑉ ᓂᕐᓕᖏᓐᓂᒃ, ᓲᕐᓗ ᓂᕿᒋᓪᓗᒋᑦ ᐊᒪᐅᔨᕐᔪᐊᖅ ᒪᓐᓂᖏᓐᓂᒃ 
ᐊᐅᔭᒃᑯᑦ.   

ᐃᕙᓐᔅ ᐊᒻᒪᓗ ᕕᓱ ᓱᓪᓗᐊᓗᐃᑦ 

ᐃᕙᓐᔅ ᐊᒻᒪᓗ ᕕᓱ ᓱᓪᓗᐊᓗᐃᑦ ᓇᓗᓇᐃᖅᑕᐅᓚᐅᖅᑐᑦ ᐱᖃᑎᒋᔭᖓ ᓯᕗᓪᓕᐅᑎᔭᕆᐊᖃᖅᑐᓂᑦ ᓄᓇᖓᓂ ᐃᓗᐊᓂ  
ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ, ᐃᓂᖃᖅᑐᑦ ᐊᕙᑖᓂ ᓴᓪᓖᑦ ᐊᒻᒪᓗ ᐊᒃᐸᑑᕐᔪᐊᖅ, 
ᐃᓚᓕᐅᑎᓪᓗᑎᒃ ᐊᑎᖕᓂᖓᓂ ᐃᒪᖏᑦ ᑭᒡᓕᐊᒍ ᓯᒡᔭᖏᓐᓂᑦ ᐊᒃᐸᖅᑐᕌᕐᔪᒃ, ᐊᒃᐸᒃᑑᕐᔪᐊᖅ, ᐊᒻᒪᓗ ᓵᓪᓖᑦs. 
ᓇᓗᓇᐃᔭᑦᑎᐊᕐᓗᒋᑦ ᑭᓲᓂᖏᑦ ᑕᒫᓂ ᓄᓇᖓᓂ ᐱᑕᖃᖅᑐᑦ ᐃᖂᑎᑦ. ᐃᖂᑎᖃᖅᑐᑦ ᓄᔭᐅᔭᑦ ᖃᐅᔨᒪᔭᐅᔪᑦ 
ᐅᐸᒃᑕᐅᓯᒪᔪᓐᓇᖅᑐᑦ ᐊᔾᔨᒌᓐᖏᑦᑐᓂᑦ ᐆᒪᔪᓂᑦ ᐊᑐᖅᑕᐅᓪᓗᑎᒃ ᐊᓯᖏᓐᓂᑦ ᓯᒡᔭᖏᓐᓂ ᐃᒪᕕᑦ, ᑐᓂᓯᓯᒪᔪᑦ 
ᐱᖓᓱᐃᓕᖓᔪᓂᑦ ᐃᓂᒋᔭᐅᔪᓐᓇᖅᖢᑎᒃ, ᓴᐳᒻᒥᓪᓗᑎᒃ ᐊᒻᒪᓗ ᓂᕿᖃᕐᑎᑦᑎᓪᓗᑎᒃ ᐊᔾᔨᐅᓐᖏᑦᑐᓂᒃ 
ᐊᒻᒪᓗ/ᐅᒡᕙᓘᓐᓃᑦ ᖃᓄᕆᑦᑐᑐᐃᓐᓇᓂᑦ ᑲᑎᖓᔪᓂᑦ. ᐊᑐᖅᑕᐅᕙᖕᒥᔪᑦ ᐱᒻᒪᕆᐅᔪᖅ ᓄᓕᐊᕐᕕᐅᓪᓗᓂ 
ᓇᔪᖅᑕᐅᕙᒃᑐᖅ ᓱᕙᓕᐅᕐᕕᐅᓪᓗᓂ ᐅᒡᕙᓘᓐᓃᑦ ᐱᕈᖅᓴᐃᕕᐅᓪᓗᓂ ᐃᖃᓗᒐᕐᓄᑦ ᐃᓚᖏᓐᓄᑦ. ᐃᖂᑎᑦ ᕿᖁᐊᑦ 
ᐱᒻᒪᕆᐅᓛᖑᕗᑦ ᑕᒪᐃᓐᓄᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐋᕿᒃᓯᒪᓂᖓᓄᑦ ᐊᒻᒪᓗ ᐊᐅᓚᔾᔪᑕᐅᔪᓐᓇᖅᑐᑦ ᓄᓇᖓᓐᓂ, 
ᐊᒻᒪᓗ ᐊᑑᑎᖃᖅᑐᑦ ᕿᕿᒐᓗᐊᕐᓗᑎᑦ ᐆᒻᒪᕈᓐᓇᖅᑐᓄᑦ ᑕᒪᐅᖓᓗ ᐃᒪᕕᖕᒥᑦ ᐊᐅᒃᓴᕋᐃᑦᑐᓃᖅᑎᑦᑎᔪᓐᓇᖅᑐᑦ. 
ᑕᕆᐅᕐᒥᐅᑕᐃᑦ ᕿᒥᕐᓗᐊᖃᓐᖏᑦᑐᑦ ᐊᒻᒪᓗ ᐃᖃᓗᐃᑦ ᐊᑕᖕᒥᔪᑦ ᐊᔾᔨᑲᓴᑦᑎᐊᕆᕙᒡᖢᒋᑦ ᐃᖂᑎᑦ ᑕᒫᓃᑦᑐᑦ 
ᐊᔾᔨᒋᒐᔭᓐᖏᑕᖏᑦ ᑖᒃᑯᓇᖓᑦ ᐊᓯᑦᑎᓐᓃᑦᑐᓂᑦ. ᕿᖁᐊᑦ ᐃᖂᑎᑦ ᓇᓂᑐᐃᓐᓈᖅᑐᑦ ᖃᓂᒋᔭᖏᓐᓂ ᓯᒡᔭᐃ 
ᐊᑕᕕᐅᒐᔪᒡᖢᑎᒃ ᐊᑖᓂᑦ ᐃᑎᔪᒦᑦᑐᓐᓇᖅᑐᑦ ᑕᒫᓂ 3-30 ᒦᑕ. ᐅᓇ ᐃᕙᓐᔅ ᐊᒻᒪᓗ ᕕᓱ ᓱᓪᓗᐊᓗᐃᑦ ᓯᒡᔭᖏᓐᓂ 
ᐊᕙᑎᖏᑦ ᐱᒻᒪᕆᐅᔪᑦ ᒪᔪᓲᓂᑦ ᐃᖃᓗᖕᓂᑦ (ᓲᕐᓗ ᐋᑎᒃ ᓵ), ᖃᓂᒋᔭᖓᓂ ᓯᒡᔭᐃᑦ ᑕᕆᐅᑉ ᐃᖃᓗᖏᑦ, ᐊᒻᒪᓗ 
ᖁᐱᕐᕈᖏᑦ. ᐅᓇ ᐊᕕᒃᑐᖅᓯᒪᔪᖓ ᐃᑲᔪᖅᑐᖅ ᐱᑕᖃᖅᑎᑦᑎᓪᓗᓂ ᐅᓄᖅᑐᐋᓗᖕᓂᒃ ᐊᒃᐸᓂᒃ ᓂᕆᔪᑦ ᒥᑭᔫᑎᓂᒃ 
ᐃᖃᓗᒐᕐᓂᒃ. ᐊᓯᖏᑦ ᑕᕆᐅᑉ ᑎᖕᒥᐊᖏᑦ ᐊᑐᖅᓯᔪᑦ ᒪᓂᖃᕐᕕᒋᓪᓗᒋᒃ ᐃᕙᕕᒋᓪᓗᒋᑦ, ᑕᖃᐃᖅᓯᕐᕕᒋᓪᓗᒋᑦ, ᐊᒻᒪᓗ 
ᓂᕿᖃᕐᕕᒋᓪᓗᒋᑦ ᓯᑯᖃᓐᖏᑦᑐᖅ ᐃᒪᐃᑦ ᑕᒫᓂᓗ ᐃᒃᑲᑦᑐᒥ, ᕿᖁᐊᖃᖅᑐᓂ ᖃᓂᒋᔭᖏᓐᓂ ᓯᒡᔭᐃᑦ ᐃᓂᖃᖅᐸᒃᑐᑦ 
ᓯᑯᓵᓕᔭᕌᖓᑦ.             

ᐊᑦᓛᓐᑎᒃ ᐊᐃᕕᖏᑦ ᑕᒫᓃᖃᑦᑕᖅᑐᑦ ᐊᐃᕖᑦ ᐅᒡᓕᖃᕐᕕᖏᑦ ᓄᓇᖓᓂ ᐊᒻᒪᓗ ᐊᑐᖅᑕᖏᑦ ᐃᓂᑎᒃ 
ᓂᕿᖃᕐᕕᒋᓪᓗᒋᑦ. ᑕᐃᑲᓂ ᓯᑯᖃᖅᑎᓐᓇᖑ ᐊᐅᔭᒃᑯᑦ, ᐊᐃᕖᑦ ᖃᓂᒋᔭᖏᓐᓃᖏᓐᓇᓲᑦ ᑲᑎᖓᕕᒋᔭᒥᖕᓂ 
ᓯᑯᑕᖃᓐᖏᑦᑎᓪᓗᒍ. ᑕᒫᓂ ᐃᕙᓐᔅ ᐊᒻᒪᓗ ᕕᓱ ᐃᒪᖏᓐᓂ ᓄᖓᕈᒃ ᐱᒻᒪᕆᐅᔪᑦ ᐃᓂᒋᕙᒃᑕᖏᑦ ᑕᒫᓂ ᐱᓐᑲᔅ, 
ᐊᒃᐸᖅᑑᕐᔪᐊᖅ, ᐊᒻᒪᓗ ᐊᒃᐸᖅᑐᕌᕐᔪᒃ, ᐅᓄᖅᑐᐊᓘᕙᒡᖢᑎᒃ ᐅᑭᐊᒃᓵᒃᑯᑦ. ᐅᑭᐅᒃᑯᑦ, ᐊᐃᕖᑦ ᑕᒫᓃᓕᓲᑦ ᓯᓈᖓᓂ 



ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ 

ᓴᓪᓖᑦ ᓄᓇᖓ ᐱᔭᐅᔪᒪᔪᖅ  
ᐆᒪᔪᑦ ᐊᕙᑎᓕᒫᖏᓪᓗ ᐱᒻᒪᕆᐅᒋᔭᖓ ᐊᒻᒪᓗ 

ᐊᑐᖅᑕᐅᔪᓐᓇᕐᒥᔪᑦ ᐱᐅᖅᓱᐊᕈᑎᒃᓴᓂᒃ ᐸᕐᓇᐃᓗᑎᒃ 

ᓂᒋᐊᓂ ᐊᒻᒪᓗ ᑲᓇᖕᓇᖓᓂ ᓯᒡᔭᖏᑦᑕ ᓴᓪᓖᑦ ᐊᒻᒪᓗ ᑕᒫᓂ ᐱᓇᖕᓇᖓᓂ ᐊᒻᒪᓗ ᓂᒋᐊᓂ ᐱᓇᖕᓇᖓᓄᑦ ᓯᒡᔭᖏᑦᑕ 
ᑐᓄᓂᖅ. ᐊᑖᓂ ᐅᐱᕐᖔᖅ ᐊᒻᒪᓗ ᐊᐅᔭᒥ, ᐊᐃᕖᑦ ᖄᖓᓂᒐᔪᖕᓂᖅᓴᐃᑦ ᓯᑯᑐᖃᕐᓂᖅ ᑕᒫᓂ ᐃᕙᓐᔅ ᓱᓪᓗᐊᓗᒃ ᐊᒻᒪᓗ 
ᓱᓪᓗᐊᓗᒃ, ᐊᒻᒪᓗ ᓅᑉᐸᒃᑐᑦ ᓯᒡᔭᒧᑦ ᓄᓇᒧᑦ ᓱᑯᖃᓐᖏᓗᐊᓕᕌᖓᑦ.     

ᑕᐃᑲᓂ ᐅᑭᐅᖓᓂ ᐊᒻᒪᓗ ᐊᐅᔭᖓᓂ, ᐃᒪᖓ ᓯᑯᖃᖅᑎᓐᓇᒍ ᐊᒻᒪᓗ ᑕᕆᐅᖅ-ᓯᑯᖏ ᓯᖃᓕᓯᒪᔪᑦ ᑎᑭᐅᑎᕙᒃᑐᑦ ᕕᓱ 
ᐊᒻᒪᓗ ᐃᕙᓐᔅ ᓱᓪᓗᐊᓗᖏᓐᓄᑦ ᐃᒪᖁᖅᑐᓯᔭᕌᖓ ᑲᑎᑦᑐᑦ ᐊᒻᒪᓗ ᐃᓚᑲᓐᓂᒐᓛᑐᐊᕋᒥᒃ. ᐅᑯᐊ ᓄᓇᐃᑦ 
ᐊᕙᓗᔭᐅᓯᒪᔪᑦ ᐃᑎᓂᖅᓴᓂᑦ ᓂᕿᑦᑎᐊᕙᖃᖅᑐᓂᒃ ᐃᒪᕐᓂᒃ ᑐᓂᓯᓯᒪᔪᑦ ᖄᖓᓄᑦ ᐊᒻᒪᓗ ᐃᒪᐃᖅᐸᓪᓕᐊᓂᖓ 
ᐅᒡᕙᓘᓐᓃᑦ ᑲᑎᑉᐸᓪᓕᐊᓂᖏᓐᓄᑦ. 

ᐃᑲᕐᕋᖅ ᓴᒡᕚᖅ ᐊᐅᒃᑲᕐᓂᖅ 

ᐅᓇ ᐃᑲᕐᕋᖅ ᓴᒡᕚᖅ ᐊᐅᒃᑲᕐᓂᖅ ᓇᓗᓇᐃᖅᑕᐅᓚᐅᖅᑐᖅ ᐱᖓᔪᒋᔭᐅᔪᖅ ᑐᐊᕕᕐᓇᖅᑐᖅ ᓄᓇᖓ. ᑕᐃᑲᓂ 2011, 
ᐃᑲᕐᕋᖅ ᓴᓂᖅᕙᒃᑕᐅᓚᐅᖅᑐᖅ ᐊᑕᑎᓯᒪᓐᖏᓐᓂᖓᓂᒃ  ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᖏᓐᓄᑦ, 
ᒪᓕᒡᖢᒍ ᐱᕈᖅᑐᑯᓘᔭᖃᕐᓂᖓᓄᑦ ᓂᕿᒃᓴᖃᖅᖢᑎᒃ ᐊᒻᒪᓗ ᐅᓄᖅᑐᐊᓘᓪᓗᑎᒃ (ᑭᓐᓯᓐᑕᓐ ᐊᓯᖏᓪᓗ 2011). 
ᐱᒻᒪᕆᐅᔪᖅ ᐃᒪᖓᓂᒃ ᖃᐅᔨᓴᐃᓂᖅ ᐱᓯᒪᒍᑎᒃ ᑕᒪᑐᒧᖓ ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ 
ᓄᓇᐃᑦ ᐱᔾᔪᑎᒋᓪᓗᒍ ᐊᕐᕌᒍᓕᒫᖅ ᐊᑐᖅᑕᐅᔪᓐᓇᕐᒪᑕ ᓯᑯᔪᓐᓇᓐᖏᑦᑐᖃᖅᑐᑦ. ᐊᓄᕆᑦ ᑕᐃᒪᓐᓇᐃᑎᑦᑎᓲᖅ 
ᒪᑐᐃᖓᑎᓪᖢᒍ ᐊᒻᒪᓗ ᐃᖏᕐᕋᑏᓐᓇᖅᖢᒍ ᓴᒡᕚᖅ ᐊᐅᒃᑲᕐᓂᖅ ᐊᒻᒪᓗ ᓴᖕᖏᓪᓗᑎᒃ ᒪᓪᓕᖓ 
ᑕᐃᒪᓐᓇᐃᓕᖓᑎᑦᑏᓐᓇᖅᑐᖅ ᐊᐅᒃᑲᕐᓂᖃᖅᖢᓂ ᐅᑭᐅᓕᒫᖅ. ᖃᓂᒋᔭᖓᓂ ᐊᓂᒍᕌᖓᑕ 5-10 ᐊᕐᕌᒍᑦ ᐅᐊᖕᓇᖓᑕ 
ᐃᓱᐊ ᑕᒪᑐᒪ ᓴᒡᕚᖅ ᐊᐅᒃᑲᕐᓂᓕᖃᑦᑕᖅᑐᖅ ᐊᕙᑖᓂᑦ ᓄᓇᐃᓐᓇᖅ ᐊᒻᒪᓗ ᓴᓪᓖᑦ, ᓄᒃᑕᕈᓐᓇᖅᑎᑦᑎᓪᓗᓂ 
ᐃᑳᕐᕕᐅᓪᓗᓂ ᓄᓇᒧᑦ ᓂᕐᔪᑎᑦ ᐃᑳᖅᖢᑎᒃ ᓴᓪᓗᐊᓗᖕᒥᑦ ᐅᑭᐅᖑᓕᕌᖓᑦ. ᐅᓇ ᓴᒡᕚᖅ ᐊᐅᒃᑲᕐᓂᖅ 
ᓂᕿᖃᕐᑎᑦᑎᓛᖑᓂᕋᖅᑕᐅᔪᖅ ᐱᔾᔪᑎᒋᓪᓗᒍ ᓴᒡᕙᐃᕙᖕᒪᑦ ᐃᑎᔪᓂᑦ ᖄᖓᓄᑦ. ᐊᒻᒪᓗ, ᐊᑐᖅᑕᐅᖕᒥᔪᑦ ᖁᐱᕐᕈᖏᑦ 
ᐆᒪᔪᑦ ᐅᓄᕐᒪᑕ ᓇᓗᓇᐃᖅᑕᐅᓯᒪᕗᑦ ᓂᒋᐊᓃᓐᓂᖏᓐᓂᒃ ᐃᓱᐊᓂ ᐃᑲᕐᕋᖅ ᑕᐃᒪᓗ ᓂᕆᐅᓇᕐᓂᖅᐹᖅ ᑕᐃᓐᓇ 
ᐅᐸᒃᑕᐅᓯᒪᒐᔭᖅᑐᖅ. ᓯᑯᖃᖅᑎᓪᓗᒍ ᑕᒪᓐᓇ ᓄᓇᖓᓂ ᐃᖁᑎᖃᓗᐊᕈᓐᓃᖅᓲᖅ ᐃᒪᖓᓂ ᑎᑭᓪᓗᒍ 3 ᒦᑕ (ᓯᑯᑦ ᐊᑖᓂ 
ᐃᑎᓂᖓᓂ); ᑕᐃᒪᓐᓇᐅᒐᓗᐊᖅᑎᓪᓗᒍ ᐊᑖᓂ, ᐊᒥᓱᑦ ᐃᖂᑎᑦ ᐱᑕᖃᖅᑐᑦ ᐃᑎᓂᖓᓂᑦ 40 ᒦᑕ (ᒪᓕᒡᖢᓂ 
ᖃᓅᑎᒋᔪᖅ ᐃᑎᔪᓄᑦ ᐊᑕᓂᖏᑦ). 

ᓄᓇᖓᓐᓂ ᐃᒪᖓ ᓯᑯᖃᓐᖏᓲᖅ ᑎᑭᕕᐅᔪᓐᓇᖅᖢᓂ ᑎᖕᒥᐊᓂᑦ ᐊᒻᒪᓗ ᑕᕆᐅᕐᒥᐅᑕᕐᓂᑦ ᓂᕐᔪᑎᓂᑦ ᓯᑯᐃᔭᓕᖅᑎᓪᓗᒍ 
ᐊᒻᒪᓗ ᖁᐊᓕᖅᑎᓪᓗᒍ. ᐊᑦᓛᓐᑎᒃ ᐊᐃᕕᖏᑦ ᑕᒪᓐᓇ ᐊᑐᖅᑕᖓ ᓯᑯᖃᓐᖏᑎᓪᓗᒍ ᐅᒡᓕᖃᕐᕕᒋᓪᓗᒍ ᓯᑯᓂ; ᐅᒡᔪᐃᑦ 
ᐊᒻᒪᓗ ᓇᑦᑏᑦ (ᐃᓐᓇᐅᓗᐊᓐᖏᑦᑐᑦ ᐊᒻᒪᓗ ᐃᓐᓇᐃᑦ) ᐊᑐᖅᑕᖓ ᑕᐅᕙᓐᓇ ᕿᐅᖅᑎᕆᐊᕐᕕᖓᖅ. ᓯᑯᐃᔭᓕᖅᑎᓪᓗᒍ 
(ᐅᐱᕐᖔᒃᑯᑦ), ᑕᕆᐅᑉ ᑎᖕᒥᐊᖏᑦ ᐊᑐᖅᑕᖓ ᑕᒪᓐᓇ ᓄᓇᖓᑦ ᐃᕙᕕᒋᓪᓗᒍᓗ ᐊᒻᒪᓗ ᓂᕿᖃᕐᕕᒋᓪᓗᒍ 
ᓅᑉᐸᓪᓕᖅᖢᑎᒃ ᐃᕙᓂᐊᕋᒥᒃ ᐅᓄᖅᓯᓗᑎᒃ. ᐊᐅᔭᒃᑯᑦ, ᓄᓇᖓ ᐊᑐᖅᑕᐅᔪᖅ ᓇᑦᑎᕐᓂᑦ, ᐊᕐᕕᓂᑦ, ᑑᒑᓕᖕᓂᑦ 
ᕿᓚᓗᒐᕐᓂᒃ ᐊᒻᒪᓗ ᖃᓂᒋᔭᖓᓂ ᓯᒡᔭᖅᐸᓯᑦ ᐃᒪᖏᓐᓂ ᐊᒻᒪᓗ ᓯᒡᔭᐃ ᒪᔪᕐᕕᐅᔪᑦ ᐊᒻᒪᓗ ᑕᕆᐅᕐᒥ ᐃᖃᓗᖃᖅᑐᑦ (ᓲᕐᓗ 
ᐋᑎᒃ ᓵ ᑰᖕᓂᖔᕐᓂᑯ ᖃᓂᒋᔭᖓᓂ ᐱᓇᖕᓇᖓᑕ ᓄᓇᐃᓐᓇᐅᑉ).  

ᐱᐅᖅᓱᐊᕈᑕᐅᔪᓐᓇᖅᑐᓄᑦ ᐋᕿᒃᓯᒪᔾᔪᑎᒃᓴᐃᑦ  
ᐱᔾᔪᑎᒋᓪᓗᒍ ᓯᓚᐅᑉ ᐅᖂᓯᕙᓪᓕᐊᓂᖓ ᐅᑭᐅᖅᑕᖅᑐᒥ, ᐅᓇ ᑲᖏᖅᓱᐊᓗᒃ ᑭᓱᑐᐃᓐᓇᓕᒫᖃᖅᑐᖅ ᐆᒪᔪᓕᒫᖏᓪᓗ 
ᐊᕕᒃᑐᖅᓯᒪᔪᖓᓂ ᓄᓇᖓᓐᓂ (ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ 2009) ᐊᖏᔪᒥᒃ ᐊᓯᕈᖅᐸᓪᓕᐊᔪᖅ. 
ᑕᐃᒪᓐᓇᐅᒐᓗᐊᖅᑎᓪᓗᒍ ᐊᒥᓱᑦ ᖃᐅᔨᓴᕈᑎᕕᓂᕐᓂᑦ ᓇᓗᓇᐃᖅᓯᒪᔪᑦ ᓈᒻᒪᓐᖏᑦᑐᑦ ᐊᒻᒪᓗ ᓇᓗᓇᖅᑐᑦ 
ᑕᒪᒃᑭᖅᓯᓯᒪᓐᖏᓗᐊᕐᒪᑕ ᓱᓕ ᐱᑕᖃᖅᑐᓂᒃ ᐊᕕᒃᑐᖅᓯᒪᔪᖓᓂ ᓄᓇᖏᓐᓂ, ᒪᓕᒡᖢᒍ ᒫᓐᓇᐅᔪᖅ ᖃᐅᔨᓴᖅᑎᒻᒪᕇᑦ 
ᐊᒻᒪᓗ ᓄᓇᓕᖕᓂ ᖃᐅᔨᒪᔭᐅᔪᑦ ᑕᒪᑐᒥᖓ ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ, ᐊᒥᓱᑦ 
ᐊᑑᑎᖃᓗᐊᖅᑐᑦ ᓄᓇᐃᑦ, ᐆᒪᔪᐃᑦ ᐊᒻᒪᓗ ᐆᒪᔪᓕᒫᓄᑦ ᐊᕙᑎᓕᒫᖏᓪᓗ ᐱᑕᖃᖅᑐᑦ ᓇᓗᓇᐃᖅᑕᐅᓚᐅᖅᑐᑦ 
ᓈᒻᒪᒋᔭᐅᓂᐊᕐᒪᑕ ᑕᕆᐅᖅ ᓴᐳᒻᒥᔭᐅᖁᓪᓗᒍ. ᓴᐳᒻᒥᔭᐅᔪᓐᓇᕋᔭᖅᑐᓄᑦ ᐱᐅᖅᓱᐊᕈᑎᒃᓴᓂᒃ ᑐᑭᓕᐅᕆᕙᓪᓕᐊᓗᑎᒃ 
(Cos) ᑎᑎᕋᖅᑕᐅᓚᐅᖅᑐᑦ ᑕᒪᑐᒧᖓ ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᖏᓐᓄᑦ ᐊᒻᒪᓗ 
ᓇᓗᓇᐃᔭᑦᑎᐊᑲᓐᓂᖅᓯᒪᓕᕈᓐᓇᖅᑐᑦ ᑲᔪᓯᑦᑎᐊᖅᐸᓪᓕᐊᔪᓂᑦ ᓇᓪᓕᐊᖕᓄᑦ ᖃᓅᑎᒋᑦᑕᕐᒪᖔᑕ ᑎᑭᐅᑎᔪᑦ 



ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ 

ᓴᓪᓖᑦ ᓄᓇᖓ ᐱᔭᐅᔪᒪᔪᖅ  
ᐆᒪᔪᑦ ᐊᕙᑎᓕᒫᖏᓪᓗ ᐱᒻᒪᕆᐅᒋᔭᖓ ᐊᒻᒪᓗ 

ᐊᑐᖅᑕᐅᔪᓐᓇᕐᒥᔪᑦ ᐱᐅᖅᓱᐊᕈᑎᒃᓴᓂᒃ ᐸᕐᓇᐃᓗᑎᒃ 

ᑭᖕᖒᒪᓇᖅᑐᓄᑦ ᐊᑐᓂ ᓯᕗᓪᓕᐅᑎᓂᐊᖅᑐᑦ ᓄᓇᐃᑦ ᐊᒻᒪᓗ/ᐅᒡᕙᓘᓐᓃᑦ ᑐᕌᖅᑕᐅᓂᐊᖅᑐᑦ ᓇᓪᓕᐊᒃ ᓂᕐᔪᑎᑦ 
ᐆᒪᔪᑦ. ᐋᕿᒃᐸᓪᓕᐊᕙᖕᒥᖕᒪᑕ ᓄᓇᑐᐃᓐᓇᒥ ᐊᒻᒪᓗ ᐋᕿᒋᐊᕆᐊᖃᖅᑐᖃᕋᔭᖅᑐᖅ ᓄᑖᓂ ᓯᕗᓂᒃᓴᒥ 
ᖃᐅᔨᓴᖅᑕᐅᓯᒪᔪᓂᒃ ᑎᑎᖃᖏᓐᓂᑦ ᓄᐊᑕᐅᓯᒪᔪᓂᒃ ᑲᑎᑕᐅᓯᒪᔪᓂᒃ ᐊᒻᒪᓗ/ᐅᒡᕙᓘᓐᓃᑦ 
ᖃᐅᔨᓇᓱᒃᑕᐅᑦᑎᐊᖅᓯᒪᔪᓂᑦ ᓄᓇᖓᓂ ᐊᑐᐃᓐᓇᐅᓕᖅᐸᓪᓕᐊᓗᑎᒃ.    

ᐅᑯᐊ ᐃᓱᒪᓕᕈᑕᐅᓯᒪᔪᑦ ᐱᖓᓲᔪᖅᑐᑦ (6) ᐱᐅᖅᓱᐊᕈᑎᒃᓴᐃᑦ ᑐᑭᓕᐅᕈᑕᐅᕙᓪᓕᐊᔪᒪᔪᑦ ᐊᑖᓂ ᑎᑎᕋᖅᓯᒪᕗᑦ: 

1. ᐋᕿᑦᑎᐊᖅᓯᒪᐃᓐᓇᕐᓗᒋᑦ ᑕᒪᕐᒥᒃ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐋᕿᒃᓯᒪᓂᖓ (ᓲᕐᓗ ᓂᕐᔪᑏᑦ) ᐊᒻᒪᓗ 
ᐊᐅᓚᓐᓂᖏᑦ ᐆᒪᔾᔪᑎᖏᑦ ᓵᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ; ᐱᓗᐊᖅᑐᒥᒃ, 
ᐅᑯᐊ ᐊᑑᑎᖃᓗᐊᖅᑐᑦ ᓯᕗᓪᓕᐅᑎᔭᕆᐊᓕᑦ ᓄᓇᐃᑦ: ᖃᖅᓴᐅᖅᑑᖅ, ᐃᕙᓐᔅ ᐊᒻᒪᓗ ᕕᓱ ᓱᓪᓗᐊᓗᐃᑦ 
(ᐊᕙᑖᓂᑦ ᓴᓪᓖᑦ ᐊᒻᒪᓗ ᐊᒃᐸᑑᕐᔪᐊᑦ), ᐊᒻᒪᓗ ᐃᑲᕐᕋᖅ; ᐊᒻᒪᓗ ᖃᓂᒋᔭᖓᓂ ᓯᒡᔭᖓ ᑕᕆᐅᕐᒥᒃ 
ᐊᕙᑎᓕᒃ; 

2. ᐊᒃᑐᓗᐊᖅᑕᐃᓕᑎᑦᑎᓂᖅ ᐊᒃᑐᖅᑕᐅᓗᐊᖅᑕᐃᓕᑎᓪᓗᒍ ᐱᐅᓐᖏᑦᑐᒥᑦ ᐊᒃᑐᐃᓂᖏᓐᓄᑦ ᓱᕈᖅᓴᐃᔪᑦ 
ᖃᓄᐃᓕᐅᖅᑐᓂᑦ (ᓲᕐᓗ ᐅᒥᐊᕐᔪᐊᑦ ᐃᖏᕐᕋᔭᒃᑐᑦ ᐊᒻᒪᓗ ᐳᓚᕋᑎᑦ) ᐃᓗᐊᓂ  ᓵᓪᓖᑦ ᐆᒪᔪᓕᒫᑦ 
ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᑕᐃᒪᖓᓂᓪᓕ, ᐊᒻᒪᓗ ᐱᓗᐊᖅᑐᒥᒃ ᐱᖓᓱᑦ 
ᓯᕗᓪᓕᐅᑎᓗᐊᕆᐊᖃᖅᑐᑦ ᓄᓇᐃᑦ; 

3. ᐱᐅᖅᓱᐊᕐᓂᐊᕐᒪᑕ ᐊᒻᒪᓗ ᖃᓄᐃᖏᑦᑎᐊᕐᓗᑎᒃ ᑎᒥᖏᑦ ᐆᒪᔪᖁᑎᓪᓗᐊᑕᕆᔭᐅᔪᑦ (ᓲᕐᓗ, ᐊᑦᓛᓐᑎᒃ 
ᐊᐃᕕᖏᑦ, ᐃᖃᓗᐃᑦ, ᑕᕆᐅᑉ ᑎᖕᒥᐊᖏᑦ, ᓇᓄᐃᑦ, ᖃᑯᖅᑐᑦ ᕿᓚᓗᒐᐃᑦ, ᓇᑦᑏᑦ ᐊᒻᒪᓗ ᐅᒡᔪᐃᑦ) 
ᐃᓗᐊᓂ ᓵᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ;  

4. ᐱᑕᖃᐃᓐᓇᖅᑎᓐᓂᐊᕋᑦᑎᒍᑦ (ᐅᓄᕐᓗᑎᒃ, ᐆᒪᔪᑦᑎᐊᕙᐅᓗᑎᒃ ᐊᒻᒪᓗ ᐅᓄᖅᓯᕙᓪᓕᐊᑎᐊᕐᓗᑎᒃ) ᑖᒃᑯᐊ 
ᐊᑐᖅᑕᐅᓗᐊᖅᑐᑦ ᓂᕿᒋᔭᐅᕙᒃᑐᑦ ᐆᒪᔪᑦ ᐊᒻᒪᓗ ᐊᓯᖏᑦ ᐆᒪᔪᓕᒫᓄᑦ ᐊᑑᑎᖃᖅᑐᑦ ᓂᕐᔪᑎᑦ 
ᓱᓇᑐᐃᓐᓇᐃᑦ (ᓲᕐᓗ ᑕᕆᐅᑉ ᖁᐱᕐᕈᖏᑦ ᕿᒥᕐᓗᖃᓐᖏᑦᑐᑦ, ᒥᑭᔪᑦ ᐃᓚᓗᒐᐃᑦ, ᓄᔭᐅᔭᖅ ᐃᖂᑎᑦ, 
ᓇᑦᑏᑦ) ᐃᓗᐊᓂ ᓵᓪᓖᑦ  ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ, ᐊᒻᒪᓗ 
ᐱᑕᕈᓇᖅᑎᓪᓗᒍ ᐅᓄᖅᓯᓂᖅᓴᐅᓗᑎᒃ ᐱᕈᖅᑐᖏᑦᑕᓗ ᓂᕆᕙᒃᑕᖏᑦ;  

5. ᑐᑭᓯᓗᒍ ᖃᓄᖅ ᑲᑎᖓᓂᖃᕐᒪᖔᑦ ᐊᕙᑖᓂᑦ ᐃᒪᕕᒃ ᑭᓱᑐᐃᓐᓇᖏᑦ ᖃᓄᖅ ᐆᒪᑎᑦᑎᔾᔪᑎᖃᕐᒪᖔᑦ, 
ᓯᖁᔪᓐᓇᓐᖏᑦᑐᖅ ᐃᒪᖓ ᖃᓄᐃᓕᖓᕙᑦ (ᓲᕐᓗ ᓴᒡᕚᖅ ᐊᐅᒃᑲᕐᓂᖅ), ᐊᒻᒪᓗ ᑕᕆᐅᑉ ᓯᑯᐊᓂ ᐃᓗᓕᒫᖓ 
(ᓲᕐᓗ ᓄᓇᖅᐸᓯᖕᓂᖔᖅᑐᑦ ᑕᕆᐅᕐᒥ ᓯᑯᑦ), ᐊᒻᒪᓗ ᑭᓱᒧᑦ ᑕᐃᒪᓐᓇᐃᑎᑕᐅᕙᑦ ᐊᓯᑦᔨᖅᑐᑦ 
ᐊᕕᒃᑐᖅᓯᒪᔪᓂ ᕿᑐᕐᖏᐅᕐᓂᖏᑦ; ᐊᒻᒪᓗ 

6. ᒫᓐᓇ ᑕᐃᒪᓐᓇᐃᓕᖓᑦᑎᐊᖏᓐᓇᕐᑎᓐᓂᐊᕐᓗᒍ ᐋᕿᒃᓯᒪᓂᖓ ᐊᒻᒪᓗ ᐊᐅᓚᓐᓂᖏᑦ ᖃᓂᒋᔭᖓᓂ ᓯᒡᔭᐃᑦ 
ᐃᒪᕕᖕᒥ ᓯᒡᔭᖏᓐᓂ ᑕᕆᐅᕐᓗ ᐃᓗᓕᒫᖓ (ᓲᕐᓗ ᐃᖃᖓᓂ ᐃᓐᓇᒃᐸᓪᓕᐊᔪᑦ, ᐆᒪᔪᑦ ᓇᒧᖔᕙᑦ 
ᐊᓯᕈᖅᓯᒪᕙᑦ).  

ᐃᓚᑐᖃᕆᓐᖏᑕᖏᑦ ᐊᒻᒪᓗ ᐊᑦᑕᕐᓇᖅᑐᒦᑎᑦᑎᔪᑦ   
ᓇᔪᖅᑕᑦ, ᐆᒪᔪᓕᒫᑦ ᐊᕙᑎᓕᒫᖏᑕᓗ ᐊᐅᓚᔾᔪᓯᖏᑦ, ᐊᒻᒪᓗ ᐆᒪᔪᑦ ᐃᓗᐊᓂ ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ 
ᐊᒻᒪᓗ ᓂᕐᔪᑎᓕᒫᑦ ᓄᓇᖏᑦ ᐊᑦᑕᕐᓇᖅᑐᒦᑦᑐᑦ ᐊᕕᒃᑐᖅᓯᒪᔪᖏᑦᑎᒍᑦ ᐊᒻᒪᓗ ᓄᓇᕐᔪᐊᒥᑦ ᐊᒃᓱᕈᓐᓇᖅᑐᒦᑎᑕᐅᔪᑦ, 
ᐅᑯᐊᓗ ᑕᐃᒪᓐᓇᐅᔪᑦ ᐱᓪᓗᒋᑦ ᐊᓯᖏᓐᓂᑦ ᐸᒡᕕᔭᐅᔪᑦ (ᓲᕐᓗ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ, ᓄᓇᖃᑎᒌᓐᖏᑦᑐᑦ 
ᐃᖏᕐᕋᔭᖕᓂᖏᑦ ᑎᑭᑎᑦᑎᕙᖕᓂᖏᑦ ᓱᕈᕐᓂᒃ, ᐃᒪᕕᖕᒥ ᐊᐅᒃᑎᕆᔪᑦ) ᐅᒡᕙᓘᓐᓃᑦ ᓄᓇᖓᓂᑦ-ᑕᐃᒪᓐᓇᐅᔪᑦ (ᓲᕐᓗ 
ᐅᓯᑲᖅᑕᖅᑐᑦ, ᓄᓇᓕᖕᓂ ᓱᕈᖅᓴᖅᑕᐅᔪᑦ, ᐊᓪᓚᔪᐊᖅᑕᖏᓐᓂᒃ ᓂᕐᔪᑎᓂᒃ ᐃᓚᔭᑦ, ᓂᕿᖃᖅᑐᑦ). 
ᐃᓚᓗᖃᕆᓐᖏᑕᖏᓐᓂᒃ ᐋᓪᓚᖏᓐᓂᒃ ᐊᒃᓱᕉᑎᖃᖅᑐᑦ ᐊᒃᑐᐃᕙᓪᓕᐊᔪᑦ ᑭᓱᖏᓐᓂᒃ ᐊᑕᐅᔪᓄᑦ ᑕᕆᐅᕐᒥ 
ᐊᕙᑎᖏᓐᓄᑦ (ᓲᕐᓗ ᐊᓯᑦᔨᖅᑐᑦ ᑕᕆᐅᑉ-ᓯᑯᐊᑕ ᐃᔾᔪᓂᖓ ᑎᑭᐅᑎᓯᒪᓂᖓ, ᓂᕆᐅᓇᓐᖏᑦᑐᒥᒃ ᓯᑯᐊ-ᑕᕆᐅᖓ 
ᐋᕿᒃᓯᒪᓕᖅᑐᖅ ᐊᒻᒪᓗ ᓯᓚᖓ ᐊᓄᕆᖃᑦᑕᕐᓂᖓ, ᐊᓄᕌᒐᔪᓕᖅᑐᖅ ᐊᒻᒪᓗ ᐊᒃᓱᐊᓘᖅᐸᓕᖅᑐᖅ). ᑕᒪᓐᓇ ᑭᓱᐊ 
ᐊᕙᑎᖓᓂ ᐃᑲᔪᖅᑐᑦ ᐱᑕᖃᖅᑎᑦᑎᔪᑦ, ᐆᒪᑎᑦᑎᔪᑦ, ᐊᒻᒪᓗ ᐅᓄᖅᓯᕙᓪᓕᐊᑎᑦᑎᔪᑦ ᐆᒪᔪᓂᒃ ᐆᒪᓪᓗᑎᒃ ᐃᓗᐊᓂ 



ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ 

ᓴᓪᓖᑦ ᓄᓇᖓ ᐱᔭᐅᔪᒪᔪᖅ  
ᐆᒪᔪᑦ ᐊᕙᑎᓕᒫᖏᓪᓗ ᐱᒻᒪᕆᐅᒋᔭᖓ ᐊᒻᒪᓗ 

ᐊᑐᖅᑕᐅᔪᓐᓇᕐᒥᔪᑦ ᐱᐅᖅᓱᐊᕈᑎᒃᓴᓂᒃ ᐸᕐᓇᐃᓗᑎᒃ 

ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ. ᐅᓇ ᐆᒃᑐᑎᒋᓪᓗᒍ, ᐊᑦᑎᖕᓂᖅᓴᒦᑦᑐᑦ ᓄᓇᐃ 
ᐆᒪᔪᖏᑦ ᐊᕙᑎᓕᒫᖓᓗ ᐱᓕᕆᔾᔪᓯᖃᖅᐳᖅ, ᐃᓚᒋᔭᐅᓪᓗᑎᒃ ᖁᐱᕐᕈᖏᑦ ᐊᒻᒪᓗ ᐱᕈᖅᑐᖏᑦ ᑲᑎᖓᕗ ᐊᒻᒪᓗ 
ᐆᒻᒪᖅᐸᓪᓕᐊᔪᑦ, ᐋᕿᑦᑎᐊᖅᓯᒪᓗᒍ ᐊᑦᑕᕐᓇᕐᒪᑦ ᐃᓂᒋᔭᐅᔪᑦ ᐱᔪᒪᔭᐅᓗᐊᖅᑐᓂᓪᓗ (ᓄᖑᑕᐅᓂᐊᓐᖏᒻᒪᑕ) 
ᐆᒪᔪᐃᑦ, ᓲᕐᓗ ᐊᐃᕖᑦ, ᐊᒻᒪᓗ ᓂᕿᒋᔭᖏᑦ ᐆᒪᔪᑦ. ᓄᓇᖓᓂ-ᑕᐃᑲᓂᕐᒥᐅᑕᑐᖃᐃᑦ ᐊᒃᑐᕈᓇᖅᑐᒦᑎᑕᐅᔪᑦ, ᓲᕐᓗ 
ᐅᓯᑲᖅᑕᖅᑐᓂᑦ ᐅᒥᐊᕐᔪᐊᓂᑦ ᐊᒻᒪᓗ ᐅᒥᐊᒃᑯᑦ ᐳᓚᕋᑎᑦ, ᐅᑯᐊ ᐃᕐᖐᓐᓇᖅ ᐊᒃᑐᐃᓯᒪᔪᓐᓇᖅᑐᑦ ᐆᒪᔪᓕᒫᓂᒃ 
ᐊᕙᑎᓕᒫᖏᓐᓂᒡᓗ ᐊᒻᒪᓗ ᐊᐅᓚᔾᔪᓯᖏᓐᓂᒃ. ᐃᓚᑐᖃᕆᓐᖏᑕᖏᑦ ᐋᓚᐅᒋᔭᖏᑦ ᐊᒻᒪᓗ ᑕᒫᓂᑐᑐᖃᓂᒃ 
ᐊᒃᓱᕈᖅᑎᑦᑎᔪᑦ ᑲᑎᓪᖢᑎᒃ ᐊᖏᔪᒥᒃ ᐊᒃᑐᖅᑕᐅᕕᒍᓐᓇᖅᑐᑦ ᐊᒻᒪᓗ ᐊᑕᔪᖏᑦ ᐆᒪᔾᔪᑎᖏᑦ ᐊᒃᑐᖅᑕᐅᓗᑎᒃ.    

ᐆᒃᑑᑎᑦ ᐸᒡᕕᔪᑦ ᐱᐅᔪᓃᖅᑎᑦᑎᕙᓪᓕᐊᔪᑦ ᐊᒃᑐᐃᓂᕐᓗᒃᑐᑦ (ᓲᕐᓗ ᐊᑦᑕᕐᓇᓗᐊᕐᓂᖏᑦᑎᒍᑦ) ᑖᒃᑯᓄᖓ  ᓴᓪᓖᑦ 
ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᐅᑯᐊᖑᕗᑦ ᐃᓚᖏᑦ: 

• ᓴᖑᔪᑦ ᐆᒪᔪᑦ ᓇᒧᖔᕙᒍᓯᖏᑦ (ᑕᐃᑲᓂᑐᐊᑯᓗᒃ ᓂᕐᔪᑎ ᐊᒻᒪᓗ/ᐅᒡᕙᓘᓐᓃᑦ ᑕᐃᑲᓂᑐᐃᓐᓇᐅᓐᖏᑦᑐᖅ), 
ᑎᑭᐅᑎᔪᖅ ᓴᕿᑦᑎᔭᕆᐊᖃᖅᖢᑕ ᐅᓄᖅᓯᒋᐊᕈᑎᒃᓴᑲᓐᓂᖏᓐᓂᒃ ᐊᒻᒪᓗ ᑕᐃᑲᓃᑦᑐᑦ 
ᐱᑕᖃᖃᑦᑕᐃᓐᓇᕐᓂᖅᓴᐅᓂᐊᕐᒪᑕ (ᓲᕐᓗ ᐋᕐᓗᐃᑦ); 

• ᐊᓯᑦᔨᖅᑐᑦ ᖃᓅᑎᒋᕙᑦ ᓄᓇᓕᖕᓂ ᐅᓄᖅᐸᓚᐅᕈᓯᖏᓐᓂᑦ (ᓲᕐᓗ ᓂᕿᖏᑦᑕᐅᖅ ᐆᒪᔪᐃᑦ) ᐊᒻᒪᓗ ᓴᖑᔾᔪᑎᔪᑦ 
ᐆᒪᔪᑦ ᓂᕿᒋᖃᑦᑕᖅᑕᖏᓐᓂᒃ, ᓲᕐᓗ ᐆᒃᑑᑎᒋᓗᒍ, ᓴᖑᔪᑦ ᓂᕿᖃᓕᖅᑐᑦ ᐃᖃᓗᒐᕐᓂᒃ ᑕᕆᐅᖅ ᑎᖕᒥᐊᑦ ᐊᒻᒪᓗ  
ᖃᑯᖅᑐᑦ ᕿᓚᓗᒐᐃᑦ ᓂᕿᖏᑦ;   

• ᐊᓯᑦᔨᖅᑐᑦ ᐅᓄᖅᓯᕙᓪᓕᐊᓕᕆᓚᐅᖅᑕᖏᑦ ᕿᑐᕐᖏᐅᖅᖢᑎᒃ ᐊᖁᑎᖏᓐᓂ ᐊᒻᒪᓗ ᐃᓚᒌᒍᓯᖏᑦ ᐃᓗᐊᓂ 
ᐆᒪᔪᓕᒫᑦ ᐊᕙᑎᓕᒫᓪᓗ ᐊᒻᒪᓗ ᐊᓯᑦᔨᖅᑐᑦ ᐃᓂᖏᑦ ᐊᒻᒪᓗ ᐃᓂᖏᓐᓂᒃ ᐊᑐᖅᐸᒃᑕᖏ ᓇᔪᖅᐸᒃᑕᖏᓐᓂ; 

• ᐅᓄᕈᓐᓃᖅᑐᑦ ᑎᑭᐅᑎᓯᒪᓂᕆᓚᐅᖅᑕᖏᓐᓄᑦ ᐊᒻᒪᓗ ᐊᑯᓂᐅᓂᖓ ᑕᕆᐅᖅ ᓯᑯᐊ ᓂᕆᐅᓇᖅᑐᖅ ᐱᐅᓐᖏᑦᑐᒥᒃ 
ᐊᒃᑐᐃᓯᒪᔪᖅ ᓂᕐᔪᑎᑦ ᓇᔪᖅᐸᒃᑕᖏᓐᓂᒃ ᐊᒻᒪᓗ ᓂᕆᕕᖏᑦ ᓯᑯ-ᐱᔾᔪᑎᒋᓪᓗᒍ ᐅᓄᕐᓂᖏᓐᓄᑦ (ᓲᕐᓗ ᐊᐃᕖᑦ, 
ᐅᒡᔪᐃᑦ, ᓇᑦᑏᑦ, ᓇᓄᐃᑦ);   

• ᐅᓄᖅᓯᔪᑦ ᓇᓄᐃᑦ ᐊᑐᖅᑕᖏᑦ ᓄᓇᒥ ᓇᔪᖃᑦᑕᖅᑕᖏᑦ ᑎᑭᕌᖃᑦᑕᓕᕈᓐᓇᕐᒪᑕ ᐃᓄᖕᓄᑦ, ᐊᒻᒪᓗ 
ᓂᕆᓂᖅᓴᐅᓂᐊᖅᑐᑦ ᓇᓄᐃᑦ ᑕᕆᐅᑉ ᑎᖕᒥᐊᖏᓐᓂᒃ ᐊᒻᒪᓗ ᓄᓇᓕᖕᓂ ᐊᒃᑕᑰᓯᕕᖏᓐᓂᒃ; 

• ᐊᒃᑐᐃᔪᑦ ᐊᐳᒻᒥᒃ, ᐊᐱᖃᑦᑕᓚᐅᖅᑐᓂᒃ, ᐊᓄᕆ ᓯᓚ ᐊᓯᑦᔨᖅᑐᖅ ᐊᒻᒪᓗ ᐃᒻᒪᖄ ᐃᒪᖓᑕ ᐃᖏᕐᕋᓂᖓᓂᒃ 
ᐊᓯᑦᔩᕙᓪᓕᐊᔾᔪᑎᔪᓐᓇᖅᑐᑦ ᑖᒃᑯᓄᖓ ᓴᒡᕚᖅ ᐊᐅᒃᑲᕐᓂᑦ ᐊᒻᒪᓗ ᓯᑯᖃᐅᓕᖅᑎᑦᑎᓪᓗᓂ; 

• ᐊᑦᑕᕐᓇᖅᓯᔪᖅ ᐃᒪᕕᒃ ᐊᐅᒃᓯᔭᑦᑐᖅᑕᖃᖅᑐᖅ ᐊᒻᒪᓗ ᐊᑦᑕᕐᓇᖅᑐᖅ ᓄᐊᑉᐸᓪᓕᐊᔪᖅ ᐱᖅᓴᐅᖅ 
ᐳᓪᓚᒃᑎᑦᑎᓯᒪᓕᖅᑐᑦ ᐆᒪᔪᓂᒃ (ᓲᕐᓗ ᐆᒪᖅᐸᓪᓕᐊᔪᓂᒃ) ᐅᖅᑐᐊᓘᓕᖅᑎᑦᑎᔪᓐᓇᖅᑐᖅ ᖁᐱᕐᕈᖏᓐᓂᒃ;   

• ᓯᓚᐅᑉ ᐅᖂᓯᕙᓪᓕᐊᓂᖓ-ᐊᓯᑦᔨᖅᑐᖅ ᓇᓂᑐᐃᓐᓇᖅ ᓄᓇᒥ ᑭᓯᐊᓂ ᐊᒃᑐᐃᓯᒪᔪᖅ ᐃᒪᑦᑎᐊᕙᖕᓂᒃ ᐊᒻᒪᓗ 
ᑕᕆᐅᖅ ᐊᕙᑎᖏᓐᓂ (ᓲᕐᓗ ᕿᕿᔪᑦ ᐊᐅᒍᓐᓇᓚᐅᓐᖏᑦᑐᑦ ᐊᐅᓕᖅᑐᑦ ᐊᒻᒪᓗ ᒪᕌᖅ ᑕᒪᑐᒪᖓᑦ 
ᑕᐃᒪᓐᓇᐃᓕᖅᑎᑕᐅᔪᑦ ᐃᖃᓗᐃᑦ ᑰᖏᓐᓂᒃ), ᐊᒻᒪᓗ ᓄᖑᑕᐅᔪᓐᓇᕋᔭᕐᒥᔪᑦ ᓇᔪᕈᑎᓪᓗᐊᑕᖏᑦ (ᒪᓐᓂᖃᕐᕕᖏᑦ) 
ᐊᒻᒪᓗ ᐃᖃᓗᐃᑦ ᐃᓯᖅᐸᒃᑕᖏᑦ ᐊᕙᑖᓂᑦ ᑕᕆᐅᕐᒥᓗ; ᓴᖑᔪᖅ ᕿᕿᔪᖅ ᐊᒍᓐᓇᓚᐅᓐᖏᑦᑐᖅ ᑰᒃᑕᖏᓐᓂᑦ 
ᖃᓂᒋᔭᖏᓐᓄᑦ ᑕᕆᐅᖅ ᓯᒡᔭᖏᓐᓄᑦ ᑕᕆᐅᕐᒥᐅᑕᕐᓄᑦ (ᓲᕐᓗ ᓂᕿᓴᕆᓂᐊᖅᑕᖏᑦ, ᐃᒪᖓᑕ ᖃᓄᕆᑑᓂᖓ). 

• ᐆᒪᔪᑦ-ᐊᑕᔪᓪᓗ ᓄᓇᕐᔪᐊᒥ ᐱᔭᐅᔪᓂᑦ ᓱᕈᖅᑕᐅᔪᑦ ᐊᒃᑐᐃᓂᐊᖅᑐᑦ ᑕᕆᐅᖅ ᓂᕐᔪᑎᖏᓐᓂᒃ ᑎᒥᖏᓐᓂᒃ, 
ᖃᓄᐃᓕᖓᓇᔭᕐᒪᖔᑦ ᓄᖃᖓᓐᖏᓗᐊᕐᓂᖏᓐᓄᑦ ᑕᐃᒪᓐᓇᐃᑎᑕᐅᔪᑦ. 

ᖃᐅᔨᒪᔭᐅᔪᑦ ᐊᒻᒪᓗ ᐊᑐᕈᓐᓇᕋᔭᖅᑐᑦ ᓄᓇᖓᓂ ᓂᕐᔪᑎᓄᑦ ᐊᒃᓱᕈᓐᓇᕈᑎᔪᑦ ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ 
ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᐅᑯᐊ:  

• ᐅᒥᐊᕐᔪᐊᑦ ᐃᖏᕐᕋᔭᒃᑐᑦ (ᐊᔾᔨᒌᓐᖏᑦᑐᑦ ᐅᓄᓗᐊᓕᖅᑐᑦ ᐊᒻᒪᓗ ᐊᑯᓚᐃᑦᑕᓗᐊᓕᖅᑐᑦ) ᐊᒃᑐᐃᓂᐊᖅᑐᑦ, 
ᐅᓇ ᐆᒃᑑᑎᒋᓗᒍ, ᓇᔪᖅᑕᐅᔪᑦ ᐊᒻᒪᓗ ᐆᒪᔪᐃᑦ ᑭᓴᖅᓯᒪᕕᖏᓐᓂ ᐊᑦᑕᕐᓇᖅᑑᖕᒪᑕ ᑕᕆᐅᑉ ᖁᐱᕐᕈᖏᑦ ᐊᒻᒪᓗ 
ᐱᕈᖅᑐᖏᑦ ᐃᖃᖓᓂ, ᐱᔮᕆᓇᑎᒃ ᑯᕕᔪᑦ ᐱᕐᕈᓗᐊᕿᔪᑦ, ᓂᐲᑦ, ᐅᒥᐊᑦ ᒪᓪᓕᓕᐊᖏᑦ ᐊᒻᒪᓗ ᒪᓪᓖᑦ, 



ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ 

ᓴᓪᓖᑦ ᓄᓇᖓ ᐱᔭᐅᔪᒪᔪᖅ  
ᐆᒪᔪᑦ ᐊᕙᑎᓕᒫᖏᓪᓗ ᐱᒻᒪᕆᐅᒋᔭᖓ ᐊᒻᒪᓗ 

ᐊᑐᖅᑕᐅᔪᓐᓇᕐᒥᔪᑦ ᐱᐅᖅᓱᐊᕈᑎᒃᓴᓂᒃ ᐸᕐᓇᐃᓗᑎᒃ 

ᐸᐱᕈᖏᓐᓄᑦ ᐅᐊᓴᖅᑕᑦ, ᐸᐅᖅ ᕿᓂᖅᑐᖅ ᐃᒪᒃᑕᐅᕙᓪᓕᐊᔪᖅ, ᐊᒃᑕᑯᖏᑦ/ᐊᒃᑕᕐᕕᖓᑦ, ᐊᒻᒪᓗ ᐅᒥᐊᕐᔪᐊᑦ 
ᑐᓗᖅᑕᖏᑦ; 

• ᖃᐅᔨᓴᖅᑎᒻᒪᕇᑦ ᖃᐅᔨᓴᕐᓂᖏᑦ ᐱᓕᕆᓂᕆᔭᖏᑦ ᐊᒃᑐᐃᒍᓐᓇᖅᑐᑦ ᓄᓇᓕᖕᓃᑐᖏᓐᓂᒃ ᐊᕙᑎᖏᓐᓂᒃ (ᓲᕐᓗ 
ᐅᒥᐊᑦ, ᖁᓕᒥᒎᓕᖑᐊᑦ ᐊᔾᔨᓕᐅᕈᑎᓕᑦ, ᐃᒪᕐᒧᑦ ᓴᒡᕙᖅᑕᑦ ᓴᓇᕐᕈᑎᑦ, ᖃᐅᔨᓴᕈᑎᑦ ᐆᒪᔪᓂᒃ, ᓂᐱᖏᑦ);  

• ᑮᓇᐅᔭᓕᐅᕈᑎᖃᖅᑐᑦ, ᐱᖕᖑᐊᖅᑐᑦ, ᐊᒻᒪᓗ ᓄᖒᑎᕙᓪᓕᐊᓗᑎᒃ ᐃᖃᓗᒐᓱᒃᑐᑦ ᐊᒻᒪᓗ/ᐅᒡᕙᓘᓐᓃᑦ 
ᐊᖑᓇᓱᒃᑕᐅᓗᐊᖅᓯᒪᔪᑦ ᐊᔾᔨᒌᓐᖏᑦᑐᓂᒃ ᐊᒃᑐᐃᔪᓐᓇᖅᑐᑦ ᐃᖃᓗᖕᓄᑦ, ᓇᓄᕐᓄᑦ, ᑕᕆᐅᑉ ᑎᖕᒥᐊᖏᓐᓄᑦ, 
ᐊᒻᒪᓗ ᐳᐃᔨᓄᑦ ᐃᒪᕐᒥᐅᑕᕐᓄᑦ ᓂᕐᔪᑎᓄᑦ ᐅᓄᕐᓂᖏᓐᓂᒃ, ᐃᓚᒋᔭᐅᓗᑎᒃ ᓄᖒᑦᑎᑕᐅᓕᒪᔭᕆᐊᖃᕐᓗᑎᒃ 
ᐊᒃᑐᖅᑕᐅᔪᑦ ᐃᖃᓗᒐᓱᖕᓂᕐᒧᑦ ᐃᓚᒋᔭᐅᕗᑦ ᓄᖃᕐᕕᖃᓐᖏᒻᒪᑕ ᐊᒻᒪᓗ ᕿᒪᐃᑐᐃᓐᓇᖃᑦᑕᕐᒪᑕ ᐆᒪᔪᓂᒃ. 
ᐊᓯᖏᑦ ᐊᒃᑐᖅᑕᐅᒐᔭᕐᒥᔪᑦ ᐃᖃᓗᒐᓱᖕᓂᕐᒥ ᐊᓯᑦᔨᖅᑕᐅᖕᒪᑕ ᓇᔪᖅᐸᒃᑕᖏᑦ ᑕᐃᒫᒃ ᐊᑐᕈᓐᓇᐃᓪᓕᓗᒋᑦ 
ᓄᖑᑕᐅᓪᓗᑎᒃ ᐊᒻᒪᓗ ᐃᖃᖓᓂᒃ ᓱᕋᑦᑎᔪᑦ ᐃᖃᓗᒐᓲᑎᑦ (ᐃᖃᓗᒐᓲᑎᑦ);  

• ᐱᖕᖑᐊᖅᑐᑦ ᐊᒻᒪᓗ ᐳᓚᕋᑎᑦ ᐸᒡᕕᔪᓐᓇᖅᑐᑦ ᓂᕐᔪᑎᓂᒃ ᑕᐃᑲᓂ ᐃᓅᓯᖏᓐᓂᒃ ᐊᓯᑦᔨᖅᑎᑦᑎᓗᑎᒃ 
ᖃᓄᐃᑉᐸᓪᓕᐊᓕᖅᑎᓪᓗᒋᑦ ᐅᒡᕙᓘᓐᓃᑦ ᐆᒪᔪᑦ ᐊᓯᐊᓄᐊᕕᒡᓗᑎᒃ (ᓲᕐᓗ ᐊᐃᕕᑦ ᐅᒡᓕᖃᕐᕕᖏᑦ, ᐃᖃᓗᓕᕆᔨᒃᑯᑦ 
ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ 2019); 

• ᑕᐃᑲᓂ 1970-ᓂ, ᐅᖅᓱᐊᓗᒃ ᐊᒻᒪᓗ ᒑᓯ ᕿᓂᖅᑐᑦ ᑲᒻᐸᓂᑦ ᓄᖃᕈᓐᓇᓚᐅᓐᖏᑦᑐᑦ ᐃᕙᓐᔅ ᓱᓪᓗᐊᓗᖕᒥ; 
ᓯᕗᓂᒃᓴᑦᑎᓐᓂ ᐱᔭᐅᔪᒪᔪᖅ ᓄᓇᒥᑦ ᒑᓯᖓ ᐲᖅᑕᐅᓗᓂ ᑕᐃᒪᓗ ᓄᑖᖅ ᐃᒪᖓᓂᒃ ᐃᖃᖓᓂ ᖄᖅᑐᑦ 
ᖃᐅᔨᓴᕈᑕᐅᓗᑎᒃ (ᓲᕐᓗ ᓂᐱᖏᓐᓂᑦ ᐸᒡᕕᓴᐃᒐᔭᖅᑐᑦ) ᐊᒻᒪᓗ ᑕᒪᒃᑯᓇᖓᑦ ᐊᒃᑐᖅᑕᐅᓗᑎᒃ ᐆᒪᔪᑦ; 

• ᐅᔭᕋᖕᓂᐊᖅᑐᑦ ᐊᒻᒪᓗ ᑕᐃᒪᓐᓇᐅᑦᑐᓄᑦ ᐊᑕᔪᑦ ᓇᑉᐸᖅᐸᓪᓕᐊᔪᑦ (ᓲᕐᓗ ᐃᒃᓴᕐᕕᑦ ᐊᒻᒪᓗ 
ᐃᖏᕐᕋᑎᑦᑎᔾᔪᑎᒃᓴᐃᑦ) ᑕᐃᒪᓐᓇᐃᑎᑦᑎᓂᐊᖅᑐᑦ ᐅᓄᖅᓯᒋᐊᖅᖢᑎᒃ ᐅᓯᑲᖅᑕᖅᑐᑦ ᐅᒥᐊᕐᔪᐊᒃᑯᑦ ᐊᒥᓱᓂᒃ 
ᐊᔾᔨᒌᓐᖏᑦᑐᓂᒃ ᐊᑐᖅᑕᖏᓐᓂ ᐊᒃᓱᕈᓕᕐᑎᑦᑎᓯᒪᓂᐊᖅᑐᑦ (ᓲᕐᓗ ᐃᒪᐃᔭᖃᑦᑕᕐᓂᖏᑦ ᐃᒃᑕᖁᑎᒥᖕᓂᒃ 
ᐅᒥᐊᕐᔪᐊᑦ ᐃᓂᒥᒍᑦ, ᐅᒥᐊᕐᔪᐊᑦ ᐊᒻᒪᓗ ᐃᒃᓴᕐᕕᑦ ᓂᐱᖁᖅᑐᔪᑦ, ᓄᓇᒥᐅᑕᐅᓐᖏᑦᑐᓂᒃ 24-ᓄᑦ ᐃᑲᕐᕋᓄᒃ 
ᐃᑯᒪᔪᑦ). 

 ᐱᕕᐅᔪᑦ ᓇᑭᒃᑭᐊᖅ 

ᐅᓄᖅᑐᑦ ᐱᑕᖃᓐᖏᑦᑐᑦ ᐊᑑᑎᖃᕋᔭᖅᑐᓂᒃ ᖃᐅᔨᒪᔭᐅᒍᑎᒃ ᐊᒻᒪᓗ ᖃᐅᔨᓴᕈᑎᕖᑦ ᑲᑎᑕᐅᓯᒪᔪᑦ ᐱᑕᖃᖅᑐᑦ 
ᑖᒃᑯᓄᖓ ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ. ᐃᓕᑕᐅᓇᓱᒃᑲᓐᓂᕆᐊᓕᑦ ᐊᒻᒪᓗ 
ᖃᐅᔨᓇᓱᒃᑕᐅᑦᑎᐊᕐᓗᑎᒃ ᓴᕿᑦᑎᓂᐊᕐᒪᑕ ᓇᐅᒃᑰᕋᔭᕐᓂᖓ ᐱᒋᐊᕐᓂᖓᓄ ᖃᐅᔨᒪᔭᐅᔭᕆᐊᖃᖅᑐᑦ, ᐃᓚᒋᔭᐅᓗᑎᒃ, 
ᕿᓯᐊᓂᑦᑕᐅᖅ ᐊᓯᖏᓪᓗ, ᐅᑯᐊ ᐊᑖᓂ ᑎᑎᕋᖅᓯᒪᔪᖅ: 

• ᓇᓗᓇᐃᔭᑦᑎᐊᕐᓗᒋᑦ ᐃᑎᓂᖓ ᐃᒪᖓ ᐊᒻᒪᓗ ᐊᑕᔪᑦ ᐱᕈᖅᑐᖏᑦ ᓂᕿᒋᐅᔪᑦ ᑐᓴᐅᒪᓐᖏᑕᕗᑦ (ᓲᕐᓗ ᐃᒪᐅᑉ 
ᖁᐱᕐᕈᖏᑦ ᐱᕈᖅᑐᓪᓗ ᓄᓇᓐᖑᐊᓕᐊᖑᓗᑎᒃ); 

• ᐊᑕᕕᖏᑦ ᐱᒋᐊᕈᑎᒃᓴᑦ ᖃᐅᔨᒪᔭᕆᐊᖃᖅᑕᕗᑦ ᐊᒻᒪᓗ ᒥᐊᓂᕆᔾᔪᑎᒃᓴᑦ ᐊᑑᑎᖃᓗᐊᖅᑐᑦ ᐃᒪᕕᖕᒥ 
ᖃᐅᔨᓴᐃᒥᒻᒪᕆᒃ ᑭᓱᖏᓐᓂᒃ ᑕᐃᒪᓐᓇᐃᑎᑦᑎᔪᑦ ᐊᐅᓚᔾᔪᑎᓕᒫᖓᓄᑦ. ᐅᑯᐊ ᐆᒃᑑᑎᒋᓗᒋᑦ, ᐃᒪᑦᑎᐊᕙᖓ, 
ᐊᖏᓂᖓ ᐃᒪᐃᑦ ᓄᒃᑕᖅᕕᑦ ᐊᒻᒪᓗ ᑰᒡᕕᑦ, ᑭᓱᓂᒃ ᐆᒪᕐᕕᐅᕙᒃᐸᑦ ᐊᒻᒪᓗ ᓂᕿᖃᕈᑎᖏᑦ ᑭᓲᕙᑦ, ᐊᒻᒪᓗ 
ᓯᒡᔭᒥᐅᑕᐃᑦ ᐆᒪᔪᑦ ᐱᕈᖅᑐᑦ- ᐃᒪᐅᑉ ᖁᐱᕐᕈᖏᑦ ᐊᒻᒪᓗ ᐱᕈᖅᑐᑦ ᑲᑎᖓᔪᑦ ᐃᖃᖓᓄᐊᖅᐸᒃᑐᑦ; 

• ᐊᒃᑐᐃᓂᖓ ᕿᕿᔪᖅ ᐊᐅᒍᓐᓇᓐᖏᑦᑐᖅ ᐊᐅᕙᓪᓕᐊᔪᖅ ᐃᒪᑦᑎᐊᕙᖕᒧᑦ ᐊᒻᒪᓗ ᖃᓂᒋᔭᖏᓐᓄᑦ ᓯᒡᔭᐃᑦ ᐃᒫᓂ 
ᑕᕆᐅᕐᒦᑦᑐᓄᑦ ᓂᕐᔪᑎᓄᑦ; 

• ᓱᑯᒃᑯᑦ ᐃᑳᕐᓇᖅᑐᑦ, ᑎᑭᐅᑎᓯᒪᔪᖅ ᐊᒻᒪᓗ ᑕᐃᒪᖓᓂ ᐃᒪᖓ ᓯᑯᖃᓐᖏᓂᖓᓄᑦ ᐃᓗᐊᓂ ᐃᑲᕐᕋᖅ ᓴᒡᕚᖅ 
ᐊᐅᒃᑲᕐᓂᖅ; 

• ᐊᓯᑦᔨᖅᑐᑦ ᑕᕆᐅᕐᒥ ᓯᑯᐊ ᐱᔾᔪᑎᒋᓪᓗᒍ, ᐃᓚᒋᔭᐅᕗᖅ ᓯᑯ ᐃᒪᐅᑉ ᓇᑎᖓᓂ ᐅᓂᐊᖅᓯᔪᓐᓇᖅᑐᖅ ᐊᒻᒪᓗ ᕿᒧᔪᑦ, 
ᐊᒻᒪᓗ ᐊᒃᑐᐃᔪᓐᓇᕐᒥᔪᑦ ᐊᕐᕌᒍᓕᒫᖅ ᓯᖏᓐᓂ ᐆᒪᔪᖏᓐᓂᒃ (ᓲᕐᓗ ᓇᑦᑏᑦ, ᐊᐃᕖᑦ); 



ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ 

ᓴᓪᓖᑦ ᓄᓇᖓ ᐱᔭᐅᔪᒪᔪᖅ  
ᐆᒪᔪᑦ ᐊᕙᑎᓕᒫᖏᓪᓗ ᐱᒻᒪᕆᐅᒋᔭᖓ ᐊᒻᒪᓗ 

ᐊᑐᖅᑕᐅᔪᓐᓇᕐᒥᔪᑦ ᐱᐅᖅᓱᐊᕈᑎᒃᓴᓂᒃ ᐸᕐᓇᐃᓗᑎᒃ 

• ᖃᓄᐃᓕᖓᑎᑦᑎᓂᖓ ᓯᑯᑦ ᐊᒡᔭᖅᑐᖅᑕᖏᑦ ᐃᓗᐊᓂ ᑲᖏᖅᓱᐋᓗᒃ ᑭᓱᑐᐃᓐᓇᖏᑦ ᐊᔾᔨᒌᓐᖏᑑᑕᐅᓂᖏᓐᓄᑦ 
ᐊᒻᒪᓗ ᐊᒃᑐᐃᓗᓂ ᐊᕕᒃᑐᖅᓯᒪᔪᖏᓐᓂ ᐅᓄᖅᓯᕙᓪᓕᐊᔪᓐᓇᕋᔭᖅᑐᓂᒃ ᐆᒪᔪᓂᒃ;  

• ᖁᐱᕐᕈᑦ ᐆᒪᔪᖏᑦ ᐊᒻᒪᓗ ᓇᒧᖔᓯᒪᓂᖏᑦ ᐅᓄᓗᐊᓐᖏᑦᑐᑦ ᐱᔭᐅᔪᒪᔪᑦ ᐆᒪᔪᓂ, ᐃᓚᒋᔭᐅᔪᑦ ᓯᑯᑉ ᐱᕈᖅᑐᖏᑦ 
ᐊᒻᒪᓗ ᖁᐱᕐᕈᖏᑦ ᕿᒥᕐᓗᐊᓐᖏᑦᑐᑦ; 

• ᑲᑎᖓᔪᑦ ᖃᓄᐃᓕᖓᓂᖏ, ᓇᓃᓐᓂᖏᑦ/ᓇᒧᖔᕙᖕᓂᖏᑦ, ᐊᒻᒪᓗ ᐆᒪᔪᓕᒫᑦ ᐊᕙᑎᓕᒫᖏᓪᓗ ᑭᓲᕙᑦ 
ᐱᒻᒪᕆᒋᔭᖏᑦ ᑕᒪᒃᑯᑎᒍᑦ ᐃᖂᑎᑦ ᐊᒻᒪᓗ/ᐅᒡᕙᓘᓐᓃᑦ ᑕᕆᐅᑉ ᐃᕕᖏᑦ/ᐊᒻᒪᔭᖅ ᐃᓂᖏᑦ ᐃᕕᖕᓂ ᐃᖃᖓᓂ; 

• ᖃᓅᑎᒋᓂᖏᑦ ᖃᐅᔨᓇᓱᒃᑕᐅᓯᒪᓐᖏᑦᑐᑦ ᒪᔪᐊᓲᑦ ᐃᖃᓗᐃᑦ ᐊᒻᒪᓗ ᑕᒪᕐᒥᒃ ᑐᑭᓯᔭᐅᓯᒪᒐᑎᒃ ᑕᕆᐅᖅ ᓇᔪᖅᑕᐅᖅ 
ᐊᑐᖅᑕᐅᔾᔪᑎᖓ; 

• ᐊᒥᓲᓘᐊᕌᓗᓐᖏᑦᑐᑦ, ᓇᒧᖔᓯᒪᓂᖏᑦ, ᐊᒻᒪᓗ ᓇᔪᖅᑕᖏᑕ ᐊᑐᖅᑕ ᑕᕆᐅᖅ ᐃᖃᓗᖏᑕ; 
• ᖃᑯᖅᑐᑦ ᕿᓚᓗᒐᐃᑦ ᓇᒧᖔᕙᒃᐸᑦ ᐃᓂᖏᑦ, ᐃᓚᒋᔭᐅᓪᓗᑎᒃ ᐊᑐᖅᑕᖏᑦ ᐊᕕᒃᑐᖅᓯᒪᔪᖓᓂ ᐊᔾᔨᒌᓐᖏᑦᑐᓂᑦ 

ᑕᐅᕙᓃᑦᑐᓂᑦ/ᕿᓚᓗᒐᓕᐅᕐᓂᖏᑦ; 
• ᐊᐃᕖᑦ ᓄᒃᑕᕐᓂᖏᑦ (ᓲᕐᓗ ᐊᐅᔭᒥ), ᐊᒻᒪᓗ ᐃᓂᖏᑦ ᐊᒻᒪᓗ ᓇᔪᖅᐸᒃᑕᖏᑦ ᐊᑐᖅᑕᖏᑦ ᓂᕿᖃᕐᕕᒋᓪᓗᒋᑦ 

ᐊᐃᕖᑦ; 
• ᑕᕆᐅᑉ ᑎᖕᒥᐊᖏᑦᑕ ᓂᕿᖏᑦ, ᐊᒻᒪᓗ ᐊᓯᑦᔨᖅᑐᑦ ᐅᓄᖅᐸᓚᐅᖅᑐᑦ ᐊᒻᒪᓗ ᓇᒧᖔᓯᒪᕙᑦ ᑕᕆᐅᑉ ᑎᖕᒥᐊᖏᑦ 

ᑕᒃᐹᑐᑦᑐᑦ. 

ᐃᓱᐊ 

ᐅᓇ ᐱᓕᕆᐊᒃᓴᐅᓂᖓ ᕿᒥᕐᕈᐊᕐᓗᑎᒃ ᐃᓚᖃᕐᓂᐊᖅᑐᖅ ᑕᒪᑐᒥᖓ ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ 
ᓂᕐᔪᑎᓕᒫᑦ ᓄᓇᐃᑦ, ᐊᒻᒪᓗ ᐃᓱᒪᒋᔭᐅᑦᑎᐊᕐᓗᑎᒃ ᑐᓴᖅᑕᐅᒋᐊᓕᒃ ᖃᓂᒋᔭᖏᓐᓃᑦᑐᓂᒃ  ᐆᒪᔪᓕᒫᑦ ᐊᕙᑎᓕᒫᖏᓪᓗ 
ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᐊᑑᑎᖃᖅᑎᓪᓗᒋᑦ. ᐱᖓᓱᑦ ᓯᕗᓪᓕᐅᑎᒋᐊᓕᑦ ᓄᓇᐃᑦ ᐱᓗᐊᖅᑐᒥᒃ ᐆᒪᔪᑦ 
ᐊᕙᑎᓕᒫᖏᓪᓗ ᐱᑕᖃᖅᑐᑦ ᐃᓗᐊᓂ ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ 
ᓇᓗᓇᐃᖅᑕᐅᓚᐅᖅᑐᑦ: 1) ᖃᖅᓴᐅᖅᑑᖅ ᑎᑭᐅᑎᓯᒪᓗᓂ ᐊᒥᑦᑐᕐᒧᑦ, 2) ᐃᕙᓐᔅ ᐊᒻᒪᓗ ᕕᓱ ᓱᓪᓗᐊᓗᐃᑦ  (ᐊᕙᑖᓂᑦ 
ᓴᓪᓖᑦ ᐊᒻᒪᓗ ᐊᒃᐸᑑᕐᔪᐊᖅ, ᐃᓚᒋᔭᐅᓪᓗᓂ ᐊᑦᑎᒃᑐᒦᓐᓂᖏ ᑕᒫᓂ ᓯᒡᔭᖏᓐᓂ ᐊᒃᐸᑐᕌᕐᔪᒃ, ᐊᒃᐸᑑᕐᔪᐊᖅ ᐊᒻᒪᓗ 
ᓵᓪᓖᑦ), ᐊᒻᒪᓗ 3) ᐃᑲᕐᕋᖅ ᓴᒡᕚᖅ ᐊᐅᒃᑲᕐᓂᖅ. ᐊᒥᓲᔪᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐱᒻᒪᕆᐅᔪᓂᒃ ᐆᒪᔪᖃᖅᑐᑦ 
ᓇᓗᓇᐃᖅᑕᐅᓚᐅᖅᑐᑦ ᑕᐃᑲᓃᑦᑐᑦ ᓴᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᐃᑦ ᐱᑕᖃᖅᑐᑦ 
ᐃᓗᐊᓂ ᐅᒡᕙᓘᓐᓃᑦ ᐊᓯᖏᓐᓂᑦᑕᐅᖅ ᐱᖓᓱᑦ ᓯᕗᓪᓕᐅᑎᒋᐊᖃᓗᐊᖅᑐᑦ ᓄᓇᐃᑦ ᐊᒻᒪᓗ ᐃᑲᔫᑎᒐᔭᖅᑐᑦ 
ᓴᐳᒻᒥᔭᐅᓕᕈᑎᒃ, ᐃᓚᒋᔭᐅᓪᓗᑎᒃ ᐃᖂᑎᑦ ᐃᓂᖏᑦ (ᐊᒻᒪᓗ ᐊᑕᐅᔪᑦ ᑖᒃᑯᓄᖓ ᐆᒪᔪᑦ), ᒥᑭᔪᑦ ᓯᒡᔭᒥᐅᑕᐃᑦ ᐆᒪᔪᑦ 
ᐱᕈᖅᑐᑦ ᐃᖃᓗᒐᐃᑦ, ᒪᔪᓲᑦ ᐃᖃᓗᐃᑦ, ᓇᑦᑏᑦ, ᐊᐃᕖᑦ, ᖃᑯᖅᑐᑦ ᕿᓚᓗᒐᐃᑦ, ᓇᓄᐃᑦ, ᐊᒃᐸᐃᑦ, ᐊᒻᒪᓗ 
ᐊᒪᐅᓕᒃᔪᐊᑦ.  

ᕿᒥᕐᕈᐊᖅᑕᐅᓗᓂ  ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓪᓗ ᓇᓗᓇᐃᔭᖅᓯᒪᔪᑦ ᐅᓂᒃᑳᖓ ᑕᒪᑐᒧᖓ ᓴᓪᓖᑦ 
ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᖏᑦ, ᐊᒻᒪᓗ ᐱᕙᓪᓕᐊᓕᕐᓂᐊᕐᒪᑕ ᓴᕿᑕᐅᕙᓪᓕᐊᓗᑎᒃ 
ᓴᐳᒻᒥᔭᐅᔪᓐᓇᕋᔭᖅᑐᓄᑦ ᐱᐅᖅᓱᐊᕈᑎᒃᓴᓂᒃ ᑐᑭᓕᐅᕆᕙᓪᓕᐊᓂᐊᖅᑐᑦ ᒪᓕᒡᓗᑎᒃ ᑐᓴᖅᑕᒥᖕᓂᑦ, ᐱᒻᒪᕆᔪᒥᒃ 
ᐱᒋᐊᕈᑎᒃᓴᑦ ᐱᕙᓪᓕᐊᑎᑕᐅᖁᓪᓗᒋᑦ ᑕᕆᐅᖏᓐᓄᑦ ᓴᐳᓐᓂᐊᕈᑎᒃᓴᐃᑦ ᓄᓇᖏᓐᓂᑦ. ᐱᑕᖃᕈᓐᓇᖅᑐᑦ 
ᓴᐳᒻᒥᔭᐅᔪᓐᓇᕋᔭᖅᑐᓄᑦ ᐱᐅᖅᓱᐊᕈᑎᒃᓴᓂᒃ ᑐᑭᓕᐅᕆᕙᓪᓕᐊᓗᑎᒃ ᐊᒻᒪᓗ ᐊᑑᑎᖃᕐᓂᐊᖅᑐᑦ ᐊᑐᓂ 
ᓯᕗᓪᓕᐅᑎᓂᐊᖅᑐᓄᑦ ᐃᓗᐊᓄᑦ ᓵᓪᓖᑦ ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓕᒫᑦ ᓄᓇᖏᓐᓄᑦ ᓴᕿᑕᐅᓗᑎᒃ 
ᒪᓕᒡᓗᑎᒃ ᒫᓐᓇ ᖃᐅᔨᓴᕈᑎᒻᒪᕆᖕᓂᒃ ᖃᐅᔨᒪᔭᐅᔪᓂᒃ, ᐊᒻᒪᓗ ᐊᑐᖅᑕᐅᔪᓐᓇᖅᑐᑦ/ᐊᑐᐃᓐᓇᐅᔪᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᒻᒪᓗ ᓄᓇᓕᖕᓂ ᖃᐅᔨᒪᔭᐅᔪᑦ. ᓯᕗᓂᒃᓴᒥ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᕐᓗᑎᒃ ᑲᑎᒪᓗᑎᒃ 
ᑐᓂᔭᐅᓂᐊᕐᒪᑕ ᓇᓗᓇᐃᔭᑦᑎᐊᖅᓯᒪᑲᓐᓂᖅᑐᓂᒃ ᖃᐅᔨᒪᔭᐅᔪᒪᔪᓂᒃ ᐅᑯᐊᓗ ᐃᓱᒪᒋᔭᐅᓂᐊᖅᑐᑦ ᐃᖃᓗᓕᕆᔨᒃᑯᑦ 
ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᐃᒪᕕᓕᕆᓂᕐᒧᑦ ᐱᓕᕆᑎᑦᑎᔾᔪᑎᖏᑦ ᐋᕿᒃᓱᐃᓂᐊᕐᓗᑎᒃ ᑕᕆᐅᖏᓐᓄᑦ 



ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ 

ᓴᓪᓖᑦ ᓄᓇᖓ ᐱᔭᐅᔪᒪᔪᖅ  
ᐆᒪᔪᑦ ᐊᕙᑎᓕᒫᖏᓪᓗ ᐱᒻᒪᕆᐅᒋᔭᖓ ᐊᒻᒪᓗ 

ᐊᑐᖅᑕᐅᔪᓐᓇᕐᒥᔪᑦ ᐱᐅᖅᓱᐊᕈᑎᒃᓴᓂᒃ ᐸᕐᓇᐃᓗᑎᒃ 

ᓴᐳᓐᓂᐊᕈᑕᐅᓂᐊᖅᑐᑦ ᑕᐅᕗᖓ ᓄᓇᖓᓄᑦ. ᒪᓕᒡᓗᑎᒃ ᒫᓇᐅᔪᖅ ᖃᐅᔨᒪᔭᐅᔪᓂᒃ, ᐊᔪᕐᓇᕋᔭᓐᖏᑦᑐᖅ ᓂᕈᐊᖅᓯᓗᓂ 
ᐱᒋᐊᕐᕈᒃᓴᒥᒃ ᒥᐊᓂᕆᔾᔪᑕᐅᓂᐊᖅᑐᓄᖅ ᐊᒻᒪᓗ ᖃᐅᔨᒪᔾᔪᑕᐅᓂᐊᖅᑐᓄᑦ ᐱᑕᖃᕋᔭᕐᒪᖔᑕ ᓴᐳᒻᒥᔭᐅᔪᓐᓇᕋᔭᖅᑐᓄᑦ 
ᐱᐅᖅᓱᐊᕈᑎᒃᓴᓂᒃ ᑐᑭᓕᐅᕆᕙᓪᓕᐊᓗᑎᒃ ᓇᓗᓇᐃᔭᑦᑎᐊᖅᓯᒪᔪᑦ ᑕᒡᕙᓂ. ᓱᓕ ᐱᕙᓪᓕᐊᑎᑦᑎᓗᑎᒃ ᐊᒻᒪᓗ 
ᓇᓗᓇᐃᕆᐊᑦᑎᐊᑲᓐᓂᕐᓗᑎᒃ ᐃᖏᕐᕋᓯᑎᑕᐅᓂᐊᖅᑐᓂᒃ ᐊᑑᑎᖃᕐᓂᐊᖅᑐᑦ ᓇᓗᓇᐃᕈᑎᒃ ᑕᒪᐃᓐᓂᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᖃᐅᔨᓴᖅᑎᒻᒪᕇᖕᓂᖔᖅᑐᓂᒃ ᐊᔪᕈᓐᓃᖅᑎᑕᐅᒍᑎᒃ. ᐱᒻᒪᕆᐅᕗᖅ ᖃᐅᔨᒪᒍᑦᑕ ᐅᑯᐊ 
ᐆᒪᔪᓕᒫᑦ ᐊᕙᑎᓕᒫᖏᓪᓗ ᐊᒻᒪᓗ ᓂᕐᔪᑎᓪᓗ ᓇᓗᓇᐃᔭᖅᓯᒪᔪᑦ ᐅᓂᒃᑳᖓ ᐊᒻᒪᓗ ᓴᐳᒻᒥᔭᐅᔪᓐᓇᕋᔭᖅᑐᓄᑦ 
ᐱᐅᖅᓱᐊᕈᑎᒃᓴᓂᒃ ᑐᑭᓕᐅᕆᕙᓪᓕᐊᓗᑎᒃ ᖃᐅᔨᓇᓱᒃᑕᐅᑦᑎᐊᑲᓐᓂᕆᐊᓕᑦ ᑕᐃᒪᓐᓇᐅᔭᕆᐊᖃᓕᕌᖓᒥᒃ ᓄᑖᑦ 
ᖃᐅᔨᒪᔭᐅᔪᑦ ᐃᓚᓕᐅᑎᓯᒪᑦᑎᐊᕐᓂᐊᕐᒪᑕ ᐃᓱᒪᒋᔭᐅᑦᑎᐊᖅᓯᒪᓗᑎᒃ ᐊᒻᒪᓗ ᓴᐳᓐᓂᐊᖅᑕᐅᓂᐊᖅᑐᓂ 
ᐃᓚᓕᐅᑎᔭᐅᓗᑎᒃ ᓄᓇᖓᓄᑦ. 

ᐊᑎᖏᑦ ᐃᓚᐅᔪᑦ 

ᐃᓚᐅᔪᑦ ᐊᐅᓚᑦᓯᔨᑦ 

ᔭᐃᓴᓐ ᓯᑕᐅ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᖃᐅᔨᓴᖅᑎᒻᒪᕇᑦ, ᕿᑎᐊᓂ 
ᐊᒻᒪᓗ ᐅᑭᐅᖅᑕᖅᑐᒥ (ᐃᒡᓯᕙᐅᑕᖅ) 

ᔭᓯᓚᓐ ᐹᓪᓕᒃ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᖃᐅᔨᓴᖅᑎᒻᒪᕇᑦ, ᕿᑎᐊᓂ 
ᐊᒻᒪᓗ ᐅᑭᐅᖅᑕᖅᑐᒥ (ᐃᒡᓯᕙᐅᑕᖅ) 

ᑕᐃᕕ ᔪᓪᑲᐅᓯᑭ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᖃᐅᔨᓴᖅᑎᒻᒪᕇᑦ, ᕿᑎᐊᓂ 
ᐊᒻᒪᓗ ᐅᑭᐅᖅᑕᖅᑐᒥ 

ᓯ. ᔨ. ᒪᓐᑎ ᐃᓕᓐᓂᐊᕐᕕᒃᔪᐊᖅ ᒫᓂᑑᐸ 

ᔨᓐᔅ ᐃᓐ ᐃᓕᓐᓂᐊᕐᕕᒃᔪᐊᖅ ᒫᓂᑑᐸ 

ᔪᔪ ᑯᔾᔭᐃᒃ ᐃᓕᓐᓂᐊᕐᕕᒃᔪᐊᖅ ᒫᓂᑑᐸ 

ᐅᓚᔅ ᑖᒪᓐ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᖃᐅᔨᓴᖅᑎᒻᒪᕇᑦ, ᕿᑎᐊᓂ 
ᐊᒻᒪᓗ ᐅᑭᐅᖅᑕᖅᑐᒥ 

ᔨᒻ ᐅᓚᐃᔅ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᖃᐅᔨᓴᖅᑎᒻᒪᕇᑦ, ᕿᑎᐊᓂ 
ᐊᒻᒪᓗ ᐅᑭᐅᖅᑕᖅᑐᒥ 

ᓯᑎᕕ ᕗᑭᓴᓐ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᖃᐅᔨᓴᖅᑎᒻᒪᕇᑦ, ᕿᑎᐊᓂ 
ᐊᒻᒪᓗ ᐅᑭᐅᖅᑕᖅᑐᒥ 

ᒪᓂᑲ ᐸᒃᑯ, ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᖃᐅᔨᓴᖅᑎᒻᒪᕇᑦ, ᕿᑎᐊᓂ 
ᐊᒻᒪᓗ ᐅᑭᐅᖅᑕᖅᑐᒥ 

ᑯᐊᓕ ᒫᑎᐅᔅ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᖃᐅᔨᓴᖅᑎᒻᒪᕇᑦ, ᕿᑎᐊᓂ 
ᐊᒻᒪᓗ ᐅᑭᐅᖅᑕᖅᑐᒥ 

ᐸᐅᓚ ᓯᒥᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᐃᒪᕕᓕᕆᓂᕐᒧᑦ 
ᐊᐅᓚᑦᑎᔨᑦ, ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᒥ 

ᒧᓖ ᐱᐊᓕᔩᓐ ᓚᕙᓪ ᐃᓕᓐᓂᐊᕐᕕᒃᔪᐊᖅ 



ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ 

ᓴᓪᓖᑦ ᓄᓇᖓ ᐱᔭᐅᔪᒪᔪᖅ  
ᐆᒪᔪᑦ ᐊᕙᑎᓕᒫᖏᓪᓗ ᐱᒻᒪᕆᐅᒋᔭᖓ ᐊᒻᒪᓗ 

ᐊᑐᖅᑕᐅᔪᓐᓇᕐᒥᔪᑦ ᐱᐅᖅᓱᐊᕈᑎᒃᓴᓂᒃ ᐸᕐᓇᐃᓗᑎᒃ 

ᐱᕕᐅᔪᑦ ᑐᓴᕐᕕᐅᓪᓗᑎᒃ 

ᐅᓇ ᖃᐅᔨᓴᖅᑎᒻᒪᕇᑦ ᐅᖃᐅᔾᔪᐃᓂᖓ ᐅᓂᒃᑳᖅ ᑖᒃᑯᓇᖔᖅᑐᖅ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ, 
ᑲᓇᑕᒥᐅ ᖃᐅᔨᓴᖅᑎᒻᒪᕆᖏᑦ ᐅᖃᐅᔾᔪᐃᔨᑦ ᐸᐸᑦᑎᔨᖏᑦ, ᐊᕕᒃᑐᖅᓯᒪᔪᓂ ᐅᖃᐅᔾᔪᐃᔨᑦ ᑲᑎᒪᓂᖓᓂ ᑎᓯᐱᕆ 5-ᒥᑦ 
6-ᒧᑦ, 2018 ᐱᔾᔪᑎᒋᓪᓗᒋᑦ ᐆᒪᔪᓕᒫᑦ ᐊᒻᒪᓗ ᓂᕐᔪᑎᑦ ᐊᕙᑎᓕᒫᖏᓪᓗ ᓇᓗᓇᐃᔭᖅᓯᒪᓂᖓ ᑕᒪᑐᒧᖓ ᓴᓪᓖᑦ 
ᑐᒃᓯᕋᖅᑕᖓ ᓄᓇ ᐱᔪᒪᓪᓗᒍ. ᐊᒻᒪᓗ ᐅᖃᓕᒫᒐᐃᑦ ᑕᒪᑐᒪᖓᑦ ᐱᓕᕆᐅᕙᓪᓕᐊᓂᖓᓂᑦ ᑎᑎᕋᖅᑕᐅᖃᑦᑕᕐᓂᐊᖅᑐᑦ 
ᐊᑐᐃᓐᓇᕈᖅᐸᓪᓕᐊᑎᓪᓗᒋᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᖃᐅᔨᓴᖅᑎᒻᒪᕇᑦ ᐅᖃᐅᔾᔪᐃᔨᑦ 
ᐃᓂᓕᐅᖅᓯᒪᔪᑦ ᐅᕙᓂ  http://www.dfo-mpo.gc.ca/csas-sccs/index-eng.htm.  

DFO. 2004. Identification of Ecologically and Biologically Significant Areas. DFO Can. Sci. 
Advis. Sec. Ecosystem Status Rep. 2004/006.  

DFO. 2009. Development of a Framework and Principles for the Biogeographic Classification of 
Canadian Marine Areas. DFO Can. Sci. Advis. Sec. Sci. Advis. Rep. 2009/056. 

DFO. 2011. Identification of Ecologically and Biologically Significant Areas (EBSA) in the 
Canadian Arctic. DFO Can. Sci. Advis. Sec. Sci. Advis. Rep. 2011/055. 

DFO. 2019. Mitigation Buffer Zones for Atlantic Walrus (Odobenus rosmarus rosmarus) in the 
Nunavut Settlement Area. DFO Can. Sci. Advis. Sec. Sci. Resp. 2018/055. 

DFO. 2020. Proceedings of the Regional Science Peer Review on the Biophysical and 
Ecological Overview of the Southampton Island Ecologically and Biologically Significant 
Area; December 5-6 2018. DFO Can. Sci. Advis. Sec. Proceed. Ser. 2020/014. 

ᐹᓪ ᐳᑦᓚᑦ ᓴᓪᓖᑦ ᐊᖑᓇᓱᒃᑐᓕᕆᔨᒃᑯᑦ 

ᒥᐊᓕ ᐅᓘᔅ ᑐᓵᔨ - ᑲᖏᖅᖠᓂᖅ 

ᓵᓚᑦ ᓵᑭ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᐃᒪᕕᓕᕆᓂᕐᒧᑦ 
ᐊᐅᓚᑦᑎᔨᑦ, ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᒥ 

ᑭᐅᓚᓐ ᑕᓐᒫᓪ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᖃᐅᔨᓴᖅᑎᒻᒪᕇᑦ, ᕿᑎᐊᓂ 
ᐊᒻᒪᓗ ᐅᑭᐅᖅᑕᖅᑐᒥ (ᑎᒃᑯᐊᖅᑕᐅᓯᒪᔪᖅ) 

ᑐᓚᐃᓯ ᓘᐃᕕᓐ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᖃᐅᔨᓴᖅᑎᒻᒪᕇᑦ, ᕿᑎᐊᓂ 
ᐊᒻᒪᓗ ᐅᑭᐅᖅᑕᖅᑐᒥ 

ᑲᐃᓕ ᐃᓕᐊᑦ ᒥᒋᐅ ᐃᓕᓐᓂᐊᕐᕕᒃᔪᐊᖅ 

ᐃᕙᓐ ᐅᓕᑦᓱᑦᓴᓐ (ᐅᓪᓗᖅ 2) ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚ ᐅᖂᓯᕙᓪᓕᐊᓂᖓᓄᑦ ᑲᓇᑕ 

ᑐᓕᓴ ᑕᕕᔅ ᓄᓇᕗᑦ ᒐᕙᒪᒃᑯᑦ 

ᐳᑦ ᑏᓐ ᓄᓇᕗᑦ ᑐᓐᖓᕕᒃ ᑎᒥᖓ 

ᐃᐅᓕᓐ ᐃᑉᓯᓐ (ᐅᓪᓗᖅ 1) ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕕᓕᕆᔨᒃᑯᑦ ᑲᓇᑕ ᖃᐅᔨᓴᖅᑎᒻᒪᕇᑦ, ᕿᑎᐊᓂ 
ᐊᒻᒪᓗ ᐅᑭᐅᖅᑕᖅᑐᒥ 

http://www.dfo-mpo.gc.ca/csas-sccs/index-eng.htm
https://dfo-mpo.gc.ca/csas-sccs/Publications/ESR-REE/2004/2004_006-eng.html
https://www.dfo-mpo.gc.ca/csas-sccs/Publications/SAR-AS/2009/2009_056-eng.htm
https://www.dfo-mpo.gc.ca/csas-sccs/Publications/SAR-AS/2009/2009_056-eng.htm
https://www.dfo-mpo.gc.ca/csas-sccs/Publications/SAR-AS/2011/2011_055-eng.html
https://www.dfo-mpo.gc.ca/csas-sccs/Publications/SAR-AS/2011/2011_055-eng.html
https://www.dfo-mpo.gc.ca/csas-sccs/Publications/ScR-RS/2018/2018_055-eng.html
https://www.dfo-mpo.gc.ca/csas-sccs/Publications/ScR-RS/2018/2018_055-eng.html
https://www.dfo-mpo.gc.ca/csas-sccs/Publications/Pro-Cr/2020/2020_014-eng.html
https://www.dfo-mpo.gc.ca/csas-sccs/Publications/Pro-Cr/2020/2020_014-eng.html
https://www.dfo-mpo.gc.ca/csas-sccs/Publications/Pro-Cr/2020/2020_014-eng.html


ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ 

ᓴᓪᓖᑦ ᓄᓇᖓ ᐱᔭᐅᔪᒪᔪᖅ  
ᐆᒪᔪᑦ ᐊᕙᑎᓕᒫᖏᓪᓗ ᐱᒻᒪᕆᐅᒋᔭᖓ ᐊᒻᒪᓗ 

ᐊᑐᖅᑕᐅᔪᓐᓇᕐᒥᔪᑦ ᐱᐅᖅᓱᐊᕈᑎᒃᓴᓂᒃ ᐸᕐᓇᐃᓗᑎᒃ 

Kenchington, E., Link, H., Roy, V., Archambault, P., Siferd, T., Treble, M., and Wareham, V. 
2011. Identification of Mega- and Macrobenthic Ecologically and Biologically Significant 
Areas (EBSAs) in the Hudson Bay Complex, the Western and Eastern Canadian Arctic. 
DFO Can. Sci. Advis. Sec. Res. Doc. 2011/071. vi + 52 p. 

Loewen, T. N., Hornby, C.A., Johnson, M., Chambers, C., Dawson, K., MacDonell, D., 
Bernhardt, W., Gnanapragasam, R., Pierrejean, M., and Choy, E. 2020. Ecological and 
Biophysical Overview of the Southampton proposed Area of Interest for the Southampton 
Island Ecologically and Biologically Significant Area. DFO Can. Sci. Advis. Sec. Res. Doc. 
2020/032. vi + 96 p. 

  

https://www.dfo-mpo.gc.ca/csas-sccs/Publications/ResDocs-DocRech/2011/2011_071-eng.html
https://www.dfo-mpo.gc.ca/csas-sccs/Publications/ResDocs-DocRech/2011/2011_071-eng.html
https://www.dfo-mpo.gc.ca/csas-sccs/Publications/ResDocs-DocRech/2020/2020_032-eng.html
https://www.dfo-mpo.gc.ca/csas-sccs/Publications/ResDocs-DocRech/2020/2020_032-eng.html
https://www.dfo-mpo.gc.ca/csas-sccs/Publications/ResDocs-DocRech/2020/2020_032-eng.html


ᕿᑎᐊᓂ ᐊᒻᒪᓗ ᐅᑭᐅᖅᑕᖅᑐᖅ 

ᓴᓪᓖᑦ ᓄᓇᖓ ᐱᔭᐅᔪᒪᔪᖅ 
ᐆᒪᔪᑦ ᐊᕙᑎᓕᒫᖏᓪᓗ ᐱᒻᒪᕆᐅᒋᔭᖓ ᐊᒻᒪᓗ 

ᐊᑐᖅᑕᐅᔪᓐᓇᕐᒥᔪᑦ ᐱᐅᖅᓱᐊᕈᑎᒃᓴᓂᒃ ᐸᕐᓇᐃᓗᑎᒃ 

